
Na osnovu člana 47. stav 1. Poslovnika o radu Općinskog vijeća Lukavac (“Službeni glasnik Općine 
Lukavac”,broj: 5/06, 2/09 i 5/09), Predsjedavajući Općinskog vijeća upućuje                                                                               

 
P  O  Z  I  V 

Za 9. redovnu sjednicu Općinskog vijeća Lukavac, koja će se održati dana 29.10.2021.godine  sa 
početkom  u 09,00 sati u velikoj sali Policijske uprave  Lukavac i za istu predlaže slijedeći 

 
DNEVNI RED 

1. Razmatranje i usvajanje Izvoda iz zapisnika sa 8. redovne sjednice Općinskog vijeća održane 
dana 15.09.2021. godine 

2. Razmatranje Prijedloga i donošenje  Odluke o visini naknade za korištenje zemljišta uz lokalne i 
nerazvrstane ceste i ulice na području općine Lukavac 

3. Razmatranje Prijedloga i donošenje  Odluke o povjeravanju djelatnosti izvršenja rješenja 
građevinske inspekcije 

4. Razmatranje Prijedloga i donošenje  Odluke o povjeravanju obavljanja poslova higijeničarske 
službe. 

5. Razmatranje Prijedloga i donošenje „Plana parcelacije“ za potrebe izgradnje kolektivnog 
stambenog objekta „Delta 5“ sa saobraćajnim rješenjem u Lukavac Gradu i dječijim igralištem u 
Lukavcu 

6. Razmatranje Izvještaja o finansijskoj reviziji Općine Lukavac za 2020. godinu, broj: 01-02-07-11-2-
2523-7/20  i Akcionog plana za otklanjanje nedostataka po Izvještaju o finansijskoj reviziji općine 
Lukavac za 2020. godinu, Ureda za reviziju institucija FBiH, 

7. Razmatranje prijedloga Odluke o visini naknade usluga boravka djece u Javnoj ustanivi za odgoj i 
obrazovanje djece predškolskog uzrasata i davanje predhodne saglasnosti na istu   

8. Razmatranje prijedloga Pravila Javne ustanove za odgoj i obrazovanje djece predškolskog uzrasta 
Lukavac i davanje saglasnosti na ista 

9. Razmatranje prijedloga pravila o unutrašnjoj organizaciji i sistematizaciji radnih mjesta Javne 
ustanove za odgoj i obrazovanje djece predškolskog uzrasta Lukavac i davanje saglasnosti na ista 

10. Razmatranje i usvajanje Informacije o stanju u oblasti zaštite starih lica bez porodičnog staranja 
11. Akti imovinsko pravne prirode 

- Razmatranje Prijedloga i donošenje dopunskog Rješenja o utvrđivanju javnog interesa za 
potpunu eksproprijaciju nekretnina u svrhu napredovanja rudarskih radova u otkopnom prostoru 
OJ Rudnika „Šikulje" u Lukavcu za potrebe Rudnika uglja „Kreka" doo u Tuzli; 

12. Kadrovska pitanja 
- Razmatranje Zahtjeva za davanje saglasnosti  na imenovanje direktora JU “Centar za socijalni 

rad” Lukavac 
- Razmatranje Prijedloga i donošenje Odluke o utvrđivanju  prijedloga kandidata za imenovanje 

članova Nadzornog odbora  JP „Putevi i komunikacije“ d.o.o Lukavac 
- Razmatranje prijedloga i donošenje Rješenja o imenovanju Općinskog pravobranioca 
- Razmatranje prijedloga i donošenje Rješenja o razrješenju i imenovanju člana Savjeta za 

bezbjednost saobraćaja 
13. Vijećnička pitanja i inicijative 

 
NAPOMENA:Materijali pod tačkom 3. i 11. nisu dostavljeni u Stručnu službu Općinskog vijeća. 
 

                                                                                                                     PREDSJEDAVAJUĆI                                                                                                              
                                                        OPĆINSKOG VIJEĆA  

                        Suad Salibašić, dipl.ecc s.r. 

IZVOD IZ ZAPISNIKA 
Sa 8. redovne sjednice Općinskog vijeća Lukavac održane dana 15.09.2021. godine sa početkom 

u 10.00 sati u sali Policijske uprave Lukavac 
 
Sjednici je prisustvovao 31 vijećnik. Pored vijećnika sjednici su prisustvovali: Općinski načelnik , 
Edin Delić, sekretar Općinskog vijeća Izeta Bajrić, pomoćnici općinskog načelnika za komunalno 
stambene poslove Mirela Bubić, geodetske i imovinsko pravne poslove Osman Mahmutović, za 
poslove civilne zaštite, za urbanizam, prostorno uređenje i zaštitu okolice Hasiba Salibašić, za 
budžet i finansije Zuhdija Hrvatović, predstavnic Radio-televizije-Lukavac i televizije TK. 
 
Predsjedavajući Općinskog vijeća Suad salibašić (u daljem tekstu Predsjedavajući vijeća) je 
obavijestio vijećnike o slijedećem  
-da je u okviru „Kadrovskih pitanja“ potrebno uvrstiti novu alineju „Razmatranje prijedloga i 
donošenje Rješenja o razrješenju članova Općinske izborne komisije Lukavac “ obzirom da je na 
dnevnom redu Prijedlog rješenja o imenovanju članova OIK-a, a kao dio procedure je i razrješenje 
dosadašnjih članova. 
- da Komisija za Izbor i menovanje predlaže da se u okviru kadrovskih pitanje uvrsti i Prijedlog 
Rješenja o imenovanju Komisije za provođenje postupka izbora Općinskog  pravobranioca. 
- da je služba za Urbanizam, prostorno planiranje i zaštitu okološa, predlažila da se predložene 
tačke 6. i 7. razmatraju kao 2. i 3.  tačka obzirom da su nosioci izrade prostornih dokumenata, koji 
se razmatraju na sjednici vijeća, iz objektivnih razloga spriječeni biti na sjednici duže vrijeme. 
- da je Općinski načelnik u skladu sa članom 50. Poslovnika o radu Općinskog vijeća uputio 
zahtjeve za naknadno uvrštavanje u dnevni red sjednice novih tačka dnevnog reda kako slijedi: 
Prijedlog Odluke o izmjenama i dopunama Odluke o cijenama parkiranja na području  općine 
Lukavac, Prijedlog Odluke o povjeravanju naplate parkiranja  na području općine Lukavac, 
Prijedlog Odluke o raspisivanju Javnog oglasa za izbor pravobranioca općine Lukavac, Izvještaj o 
rješavanju upravnih stvari u upravnom postupku općinskih službi za upravu općine Lukavac za 
2020. godinu 
Takođe, općinski načelnik je predložio da se u skladu sa članom 121. Poslovnika u dnevni red 
sjednice po hitnom postupku uvrsti prijedlog Odluke o ustupanju pitke vode sa izvorišta Toplice za 
2021. godinu. Predsjedvajući je konstatovao da su vijećnici Prijedlog odluke dobili neposredno 
pred sjednicu te je potrebno od strane predlagača dodatno pojašnjenje kao i pojašnjenje razloga 
hitnosti za uvrštavanje tačke u dnevni red tekuće sjednice. 
 
Predsjednik kluba vijećnika SDP-a Kenan Omerdić je u ime kluba iznio stav da će podržati 
prijedloge za dopunu dnevnog reda uz obrazlaganje razloga hitnosti te predložio da se po hitnom 
postupku u skladu sa članom 121. Poslovnika o radu Općinskog vijeća u dnevni red uvrsti 
donošenje Odluka kojom se zabranjuje odlaganje šljake, pepela i drugih NUS proizvoda na teritoriji 
općine Lukavac, posebno na otkopanim prostorima površinskih kopova Šikulje, Bistarac, 
Lukavačka rijeka i Crveno Brdo. Ukoliko uzmemo u obzir trenutnu ekološku situaciju u Lukavcu, 
stepen zagađenja tla, vode i posebno zaraka posebno od strane postojećih industrijskih 
postrojenja kao i izgradnju novih objekata koji značajno utiču na okoliš te sve intezivnijih i glasnijih 
ideja, koje kroz krinku naučnih radova predviđaju odlaganje šljake i pepela iz termoelektrane Tuzla 
na površinski kop Šikulje ili neki drugi otkopani prostor na teritoriji općine Lukavac što bi 
prestavljalo ekološku katastrofu koja bi značajno uticala na kvalitetu života naših građana Klub 
smatra da Općinsko vijeće Lukavac  treba donijeti na vrijeme i po hitnom postupku ovakvu odluku , 
kako bi spriječilo moguće negativne posljedice po stanovništvo. 

Pomoćnica načelnika za stambeno komunalne poslove, Mirela Bubić je pojasnila razloge hitnosti 
za uvrštavanje u dnevni red prijedloga Odluke o ustupanju pitke vode sa izvorišta Toplice za 
2021.godine, navodeći daje JP “Rad” Lukavac tražilo donošenje predmetne odluke kako bi 
sredstva u iznosu cc 200.000 koja bi im se donošenjem odluke ustupila uložili u nabavku određene 
opreme u cilju povećanja efikasnosti i kvaliteta rada preduzeća. Budući da općina Lukavac nije 
iskoristila naknadu od izvorišta Toplice koja iznosi oko 200.000 KM predlaže se ustupanje tih 
sredstava komunalnom preduzeću u svrhu navedenu u prijedlogu odluke i uz obavezu pravdanja 
utroška doznačenih sredstava. U svrhu nabavke pomenute opreme je potrebno ubrzati postupke 
javnih nabavki kako bi se okončali do kraja kalendarske godine, a ako se donošenje odluke odloži 
za narednu sjednicu upitno je da li se nabavka može okončat do kraja 2021.godine. 

Vijećnik Dževad Mujkić je iznio primjedbu na način utvrđivanja dnevnog reda,s obzirom da se 
konstantno predlaže naknadno uvrštavanje u dnevni red po nekoliko novih materijala, mijenjaju se 
odluke koje nisu ni stupile na snagu odnosno nisu se počele primjenjivat što ukazuje na 
neozbiljnost u pripremi materijala za sjednicu te konstatovao da će zbog naprijed navedenog ostati 
suzdržan po svim prijedlozima za dopunu dnevnog reda i dnevnom redu u cjelini. 

Predsjednik kluba vijećnika SD-a Jakub Mahovkić je vezano za prijedlog kluba SDP-a 
predložio da se razmatranje prijedloga odluke prolongira kako bi se pribavilo mišljenje nadležnih 
službi, postojeći zaključci Općinskog vijeća i druge informacije vezano za navedenu problematiku, 
a kako ne bi iskočili iz već usvojenih odluka, strategije razvoja, te konstatovao da je poznat njegov 
stav da je bio, a i sad je protiv odlaganja šljake i pepela. 

Predsjednik kluba vijećnika SDP-a je konstatovao da predložena odluka treba da bude politička 
Odluka kako bi se spriječilo dalje ekološko propadanje Lukavca, a zaključkom se mogu zadužiti 
službe da to uobliče na odgovarajući način. 

Predsjedavajući vijeća je obavijestio vijećnike da odluka nema potrebnu formu za uvrštavanje u 
dnevni red kao prijedlog odluke te je potrebno usaglašavanje na koji način postupiti u konkretnoj 
situaciji. 

Vijećnikm Hasan Ibrakić je predložio da se predložena tačka uvrsti u dnevni red, a da se u 
raspravi kroz diskusije vijećnika profiliše forma odluke i stav vijeća kojim će se pokazati jesmo li za 
prećutno stavljanje pod tepih ove teme, “tipa bijelo more” u Huskićima, tražio je da se prijedlog 
iznese na glasanje i da se o istom glasa pojedinačno. 

Općinski načelnik, Edin Delić je konstatovao da vanredne tačke se dodaju kad imamo 
vanrednu situaciju nešto što ima smisla i što je kratkoročno, prijedlog kluba SDP-a je neozbiljan a 
istom bi trebalo dodati pored šljake i nuklearni otpad, medicinski otpad i svaki drugi otpad. Postoje 
neke stvari o kojima odlučuje struka koja treba obrazložiti kad nešto može, a kad ne može . za 
stvari koje se delegiraju vijeću treba imati kvalificirani stav i izvršne vlasti i službi . Predložio je da 
se ne dozvoli da bilo koji pojedinac iznese temu po kojoj se dijelimo da je neko za, a neko protiv 
šljake. Protiv šljake je bilo cijelo vijeće i zaustavljeno je šljačište u Bistarcu i ta priča je stala nema 
je više. Danas se nigdje relevantno ne pominje niti jedno šljačište, možda u medijima ali u nekom 
relevantnom dokumentu ne. Što se tiče bijelog mora i deponije u Huskićima  kroz usvojenu 
strategiju svi vijećnici SDP-a su glasali da se isto prebaci na pomenutu lokaciju te pozvao vijećnike 
SDP-a da ne unose zabunu među građanstvo i da derogiraju vijeće takvim stavovima. Postavlja se 
pitanje hoćemo li mi ugušiti razvoj Lukavca ili će se raditi na jačanju ekonomske osnove. Pojasnio 
projekat odlaganja bijelog mora koji je usvojen kroz strategiju razvoja općine sugerisao, a ukoliko 
se želi kandidovati određena tačka da se to dostavi nadležnoj službi na postupanje i mišljenje.. 

Predsjednik kluba vijećnika SDP-a Kenan Omerdić je pročitao za što je klub vijećnika SDP-a 
ranije glasao usvajajući strategiju razvoja općine, napominjući da se nigdje ne pominju Huskići, 
takođe je konstatovao da je prijedlog kluba SDP-a u skladu sa Poslovnikom, napomenuo da o 
predmetnoj problematici treba blagovremeno reagovati i donijeti predloženu odluku. 

U raspravi kroz diskusije i replike su učestvovali vijećnici Jakub Mahovkić, Hasan Ibrakić, 
Hajrudin Hodžić, Dževad Mujkić, Hasan Ibrakić, Mehmed Suljić, Kenan Omerdić, Mirza Mujagić i 
Općinski načelnik Edin Delić.  

Po zaključenoj raspravi Predsjedavajući vijeća je, na zahtjev kluba vijećnika SDP-a dao pauzu 
u trajanju od 5 minuta. 

Predsjednik Kluba vijećnika SDP-a Kenan Omerdić je pojasnio da do usaglašavanja po 
prijedlogu kluba SDP-a nije došlo, da je inicijativa kluba najavljenja na zadnjoj sjednici Općinskog 
vijeća, tako da diskusije koje govore da nije bilo razgovora na tu temu ne stoje, da klub smatra da 
nema boljeg mjesta od Općinskog vijeća za raspravu o toj temi, citirao je član 121. Poslovnika o 

radu kojim je regulisano donošenje odluke po hitnom postupku kao i ko može biti predlagač odluke 
po hitnom postupku, napomenuo da klub ostaje pri svom prijedlogu i traži pojedinačno 
izjašnjavanje o prijedlogu da se u dnevni red sjednice uvrsti prijedlog odluke kojom se zabranjuje 
odlaganje šljake, pepela i drugih NUS proizvoda na teritoriji općine Lukavac.  
 
Predsjedavajući Općinskog vijeća je dao na izjašnjavanje. 
-Prijedlog da se vijeće izjasni o postojanju razloga hitnosti za uvrštavanje u dnevni red sjednice 
prijedloga Odluke o ustupanju pitke vode sa Izvorišta Toplice za 2021. godinu, te da se ista uvrsti u 
dnevni red kao 13 tačka, koji je Općinsko vijeće sa 21 glasom ZA, 1 glasom PROTIV i 9 glasova 
SUZDRŽAN, usvojilo;  
-Prijedlog da se okviru „Kadrovskih pitanja“ uvrsti nova alineja „Razmatranje prijedloga i donošenje 
Rješenja o razrješenju članova Općinske izborne komisije Lukavac, koji je sa 30 glasova ZA, 1 
glasom PROTIV i bez glasova SUZDRŽAN, usvojilo; 
-Prijedlog da se okviru „Kadrovskih pitanja“ uvrsti nova alineja „Razmatranje Prijedloga i 
donošenje Rješenja o imenovanju Komisije za provođenje postupka izbora Općinskog  
pravobranioca, koji je Općinsko vijeće sa 20 glasova ZA, 1 glasom PROTIV i 10 glasova 
SUZDRŽAN, usvojilo;. 
-Prijedlog da se predložene tačke 6. i 7. razmatraju kao 2. i 3. tačka dnevnog reda, koji je   
Općinsko vijeće, sa 30 glasova ZA, bez glasova PROTIV i 1glasom SUZDRŽAN, usvojilo; 
-Prijedlog da se u dnevni red uvrsti nova tačka dnevnog reda “Razmatranje Prijedloga  i donošenje 
Odluke o izmjenama i dopunama Odluke o cijenama parkiranja na području općine Lukavac, koji je 
Općinsko vijeće, sa 21glasom ZA, 10 glasova PROTIV i bez glasova SUZDRŽAN, usvojilo; 
-Prijedlog da se u dnevni red uvrsti nova tačka dnevnog reda Razmatranje Prijedloga i donošenje 
Odluke o povjeravanju naplate parkiranja na području općine Lukavac, koji je Općinsko vijeće sa 
20 glasova ZA, 10 glasova PROTIV i 1glasom SUZDRŽAN, usvojilo; 
 
-Prijedlog da se u dnevni red uvrsti nova tačka dnevnog reda Razmatranje i usvajaje Izvještaja o 
rješavanju upravnih stvari u upravnom postupku općinskih službi za upravu općine Lukavac za 
2020. godinu, koji je Općinsko vijeće sa 21 glasom ZA, 10 glasova PROTIV i bez glasova 
SUZDRŽAN, usvojilo; 
- Prijedlog kluba vijećnika SDP-a, da se u dnevni red sjednice uvrsti donošenje Odluke kojom se 
zabranjuje odlaganje šljake, pepela i drugih NUS proizvoda na teritoriji općine Lukavac, posebno 
na otkopanim prostorima površinskih kopova Šikulje, Bistarac, Lukavačka rijeka i Crveno Brdo kao 
i postojanju razloga hitnosti za uvrštavanje u dnevni red, Općinsko vijeće u pojedinačnom 
izjašnjavanju sa 6 glasova ZA, bez glasova PROTIV i 25 glasova SUZDRAN, nije usvojen. 
 
Nakon izjašnjavanja o prijedlozima za izmjene i dopune dnevnog reda Predsjedavajući vijeća je 
dao na izjašnjavanje prijedlog dnevnog reda u cjelini. 
Sa 28 glasova ZA, 3 glasa PROTIV i bez glasova SUZDRŽAN, Općinsko vijeće je za 8. redovnu 
sjednicu Općinsko vijeće usvojilo slijedeći 

DNEVNI RED 
1.Razmatranje i usvajanje Izvoda iz zapisnika sa 7. redovne sjednice Općinskog vijeća 
održane dana 26.07.2021.godine 
2.Razmatranje Nacrta Regulacionog plana “Lukavac grad Centar 1 i Centar 2” 
3.Razmatranje Nacrta Urbanističkog projekta “Gradska pješačka zona u Lukavcu” 
4.Razmatranje i usvajanje Izvještaja o izvršenju budžeta Općine Lukavac za   
   01.01.2021.godine do 30.06.2021.godine 
5.Razmatranje i donošenje Izmjena i dopuna Budžeta Općine Lukavac za 2021.godinu 
6.Razmatranje prijedloga za dodjelu općinskih priznanja 

 Razmatranje prijedloga za dodjelu općinskih priznanja:  
 Razmatranje prijedloga i donošenje Odluke o dodjeli Povelje 
 Razmatranje prijedloga i donošenje Odluke o dodjeli Počasne Povelje 
 Razmatranje prijedloga i donošenje Odluke o dodjeli Počasne Plakete 
 Razmatranje prijedloga i donošenje Odluke o dodjeli općinskih priznajna 

7.Razmatranje prijedloga i donošenje Odluke o povjeravanju  vodovoda  u MZ Puračić na 
upravljanje JP “Rad” Lukavac 

8.Razmatranje prijedloga i donošenje Odluke o izmjenama Odluke o reklamiranju na području 
općine Lukavac 

9.Razmatranje Prijedloga  i donošenje Odluke o izmjenama i dopunama Odluke o cijenama 
parkiranja na području  općine Lukavac  
10.Razmatranje Prijedloga  i donošenje Odluke o povjeravanju naplate parkiranja  na području 
općine Lukavac 
11.Razmatranje Prijedloga  i donošenje Odluke o raspisivanju Javnog oglasa za izbor 
Općinskog pravobranioca Lukavac  
12.Razmatranje prijedloga i donošenje Odluke o utvrđivanju javnog interesa  za dogradnju i 
nadgradnju i rekonstrukciju (proširenje) postojećeg puta od Osnovne škole Bistarac Gornji do 
magistralnog puta  M-4 Tuzla-Doboj - dio k.č. br.1601/1 i 1601/3 k.o. Bistarac 
13.Razmatranje zahtjeva za davanje saglasnosti za pokretanje aktivnosti kreditnog zaduženja-
lizinga za  nabavku navalnog vatrogasnog kamiona 

14.Razmatranje i usvajanje Informacije o upisu o upisu učenika u prve razrede osnovnih i 
srednjih škola na području općine Lukavac u školskoj 2021/22. godini 
15.Kadrovska pitanja  
-Razmatranje prijedloga i donošenje Rješenje o imenovanju zamjenika Općinskog 
pravobranioca 
-Razmatranje prijedloga i donošenje Rješenja o razrješenju članova Općinske izborne komisije 
Lukavac  
-Razmatranje prijedloga i donošenje Rješenja o imenovanju članova Općinske izborne komisije 
Lukavac  
-Razmatranje Prijedloga i donošenje Rješenja o imenovanju Komisije za provođenje postupka 
izbora Općinskog  pravobranioca 
16.Razmatranje usvajaje Izvještaja o rješavanju upravnih stvari u upravnom postupku 
općinskih službi za upravu općine Lukavac za 2020. godinu 
17.Vijećnička pitanja inicijative   

 
PRVA TAČKA DNEVNOG REDA 
Razmatranje i usvajanje Izvoda iz zapisnika sa 7. redovne sjednice Općinskog vijeća održane 
dana 26.07.2021.godine 
 
Vijećnik Mirza Mujagić je pohvalio rad Stručne službe vezano za izradu Izvoda iz zapisnika te 
pozvao radio televiziji Lukavac da poradi na svojoj objektivnosti pri izvještavanju o aktivnostima 
mimo sjednica vijeća.  
Primjedbi na Izvod iz zapisnika nije bilo te je Općinsko vijeće sa 30 glasova ZA, bez glasova 
PROTIV i 1 glasom SUZDRŽAN usvojilo slijedeći  

ZAKLJUČAK 
Usvaja se Izvod iz zapisnika sa 7. redovne sjednice Općinskog vijeća održane dana 
26.07.2021.godine, bez primjedbi. 
 
DRUGA TAČKA DNEVNOG REDA 

Razmatranje Nacrta Regulacionog plana “Lukavac grad Centar 1 i Centar 2” 

Predsjedavajući vijeća je obavijestio vijećnike da je zbog obimnosti, materijal za tačku dnevnog 
dostavljen vijećnicima u elektronskoj formi. 
Uvodne napomene po materijalu je iznijela Pomoćnica načelnika za urbanizam, prostorno 
planiranje i zaštitu okoliša Hasiba Salibašić, a detaljna pojašnjena i prezentaciju je izvršio 
predstavnik nosioca izrade prostorno planske dokumentacije Haris Mujkić. 
Takođe Općinski načelnik je pojasnio da tamo gdje je predviđeno uklanjanje objekata zbog 
nemogućnosti legalizacije da će se štititi vlasnička prava i da će se vlasnici takvih objekatau skladu 
sa zakonom obeštetiti. Sugerisao je vijećnicima da svoje primjedbe na nacrt regulacionog plana 
dostave u pisanoj formi i da se aktivno uključe u javnu raspravu te pozvao sve vijećnik da podrže 
nacrt Regulacionog plana “Lukavac grad Centar 1 i Centar 2”. 

Vijećnik Mirza Dugonjić je postavio pitanje vezano za kašnjenje realizacije ugovora o izradi 
prostorno planske dokumentcije koja je na dnevnom redu te postavio pitanje plaćanja penala zbog 
neispunjenja ugovora u ugovorenom roku kao i pitanje planiranja kroz regulacioni plan i 
urbanistički red pješačke zone koja je već napravljena, te da li će usvajanjem regulacionog plana i 
urbanističkog reda postojati pravni osnov za legalizaciju besprvno izgrađenih objekata u Lukavcu 
gradu, centar 1 i centar 2. 
Predsjednik kluba vijećnika SDP-a Kenan Omerdić je konststovao da se nada da će se kroz 
prijedloge regulacionog plana riješitii pitanje nelegalne gradnje koja u posljednje vrijeme buja u 
gradu. Pozvao građane, političke subjekte da se uključe u javnu raspravu i tako učestvuju u 
kriranje svog prostornog okruženja. Pozdravio prijedlog o izmiještanju autobusne stanice iz grada  
u dijelu sportsko-rekreativnom se planira na zemljištu FK „Radnički“ graditi neki objekat i garaže za 
120 parking mjesta na prostoru vlasništvo kluba te se postavlja pitanje na koji način će se riješiti 
vlasničk odnosi . 
Predsjednik kluba vijećnika SD-a Jakub Mahovkić je konstatovao da su predstavnici političkih 
subjekata na neki način učestvovali u kreiranju dokumenta obzirom da im je ranije prezentovan 
grublji nacrt regulacionog plana na koji su se iznosile primjedbe od kojih su mnoge uvažene u 
samom nacrtu, pozvao političke subjekte da se usaglase oko ovog važnog dokumenta te iznopstav 
po kojem će klub podržati predloženi nacrt.e uzvrši usaglašavanje među pol.sub. I iznio stav kluba 
vijećnika SDa  da će podržati predloženi nacrt. 
Vijećnik Mehmed Suljić je postavio pitanje da li neko planira kroz sve aktivnosti a posebno u 
konačnici ponudi strujnu sliku postojećeg stanja i strujnu sliku redizajrniranog stanja koja će se 
dobiti kroz određenu rekonstrukciju, u pojašnjenju materijalaje je često korišten termin interpolacija 
postojećih objekata te postavlja pitanje šta taj termin znači kad je u pitanju predmetna materija. 
Općinski načelnik i predstavnik nosioca izrade prostorno planske dokumentacije su dali 
pojašnjenja na pitanja proistekla iz rasprave.  
 
U raspravi po tački dnevnog reda su učestvovali vijećnici Mirza Dugonjić, Mehmed Suljić, Hajrudin 
Hodžić i Dževad Mujkić,  
 
Po zaključenoj raspravi Općinsko vijeće je jednoglasno usvojilo slijedeći  
 

ZAKLJUČAK 
Utvrđuje se Nacrt  Regulacionog plana “Lukavac grad Centar 1 i Centar 2”i konstatuje da isti, može 
poslužiti kao osnov za izradu prijedloga Regulacionog plana “Lukavac grad Centar 1 i Centar 2” 
Za provođenje javne rasprave, koja će trajati 30 dana, zadužuje se Služba za urbanizam prostorno 
uređeje i zaštitu okoliša 
Nakon sumiranja rezultata javne rasprave izvještaj o provođenju iste sa prijedlogom Regulacionog 
plana “Lukavac grad Centar 1 i Centar 2” dostaviti Općinskom vijeću na razmatranje. 
 
 
TREĆA TAČKA DNEVNOG REDA 

Razmatranje Nacrta Urbanističkog projekta “Gradska pješačka zona u Lukavcu” 

Rasprave po tački dnevnog reda nije bilo te je Općinsko vijeće jednoglasno usvojilo slijedeći  
 

ZAKLJUČAK 
Utvrđuje se Nacrt Urbanističkog projekta “Gradska pješačka zona u Lukavcu”i konstatuje da isti, 
može poslužiti kao osnov za izradu prijedloga Urbanističkog projekta “Gradska pješačka zona u 
Lukavcu”. 
Za provođenje javne rasprave, koja će trajati 30 dana, zadužuje se Služba za urbanizam prostorno 
uređenje i zaštitu okoliša 
Nakon sumiranja rezultata javne rasprave izvještaj o provođenju iste sa prijedlogom 
Urbanističkogprojekta “Gradskapješačka zona u Lukavcu”dostaviti Općinskom vijeću na 
razmatranje. 
Predsjedavajući vijeća je predložio pauzu u trajanju od 1 sat, što je Općinsko vijeće jednoglasno 
usvojilo. 

ČETVRTA TAČKA DNEVNOG REDA 
Razmatranje i usvajanje Izvještaja o izvršenju budžeta Općine Lukavac za 01.01.2021.godine do 
30.06.2021.godine 
 
Uvodne napomene po materijalu je iznio pomoćnik načelnika za budžet i finansije Zuhdija 
Hrvatović. 
U raspravi po tački dnevnog reda su učestvovali vijećnici Hasan Ibrakić, Midhat Sarajlić, Mirsad 
Mujić, Jakub Mahovkić, Mirza Mujagić, Hajrudin Hodžić i Kenan Omerdić. 
 
Po zaključenoj raspravi Općinsko vijeće je sa 21. glasom ZA, 3 glasa PROTIV i 5 glasova 
SUZDRŽAN usvojilo slijedeći  

ZAKLJUČAK 
Općinsko vijeće usvaja  Izvještaj o izvršenju budžeta Općine Lukavac za  01.01.2021.godine do 
30.06.2021.godine. 
 
PETA TAČKA DNEVNOG REDA 
Razmatranje i donošenje Izmjena i dopuna Budžeta Općine Lukavac za 2021.godinu 
 
Uvodne napomene po materijalu je iznio pomoćnik načelnika za budžet i finansije Zuhdija 
Hrvatović. 

Po zaključenoj raspravi Općinsko vijeće je sa 16. glasova ZA, 10 glasova  PROTIV i 1 glasom 
SUZDRŽAN usvojilo prijedlog i donjelo  Izmjene i dopuna Budžeta Općine Lukavac za 2021.godinu 
 
ŠESTA TAČKA DNEVNOG REDA 
Razmatranje prijedloga za dodjelu općinskih priznanja:  

a) Razmatranje prijedloga i donošenje Odluke o dodjeli Povelje 
b) Razmatranje prijedloga i donošenje Odluke o dodjeli Počasne Povelje 
c) Razmatranje prijedloga i donošenje Odluke o dodjeli Počasne Plakete 
d) Razmatranje prijedloga i donošenje Odluke o dodjeli općinskih priznajna 

 
Predsjedavajući vijeća je predložio da se objedini rasprava, a da se izjašnjava odvojeno po 
materijalima te konstatovao da Komisija za odlikovanja i priznanja predlaže da se u 2021. godini 
dodijele 2 povelje 5 počasnih Povelja, 5 plaketa i 6 počasnih plaketa. Ista je razmatrala prijedloge 
za dobitnike priznjanja te Općinskom vijeću uputila prijedlog Odluke o dodjeli općinskih priznanja. 
Rasprave o prijedlozima odluka nije bilo te je po zaključenoj raspravi Predsjedavajući vijeća dao na 
izjašnjavanje prijedloge odluka kako slijedi: 

 
a) Prijedlog Odluke o dodjeli Povelje, koji je Općinsko vijeće jednoglasno usvojilo i donijelo 

Odluku o dodjeli Povelje,  
b) Prijedlog Odluke o dodjeli Počasne Povelje, koji je Općinsko vijeće jednoglasno usvojilo i 

donijelo Odluku o dodjeli Povelje,  
c) Prijedlog Odluke o dodjeli Počasne Plakete, koji je Općinsko vijeće jednoglasno usvojilo i 

donijelo Odluke o dodjeli Počasne Plakete, 
d) Prijedlog Odluke o dodjeli općinskih priznajna, koji je Općinsko vijeće jednoglasno usvojilo i 

donijelo Odluku dodjeli općinskih priznajna. 
Predsjedavajući vijeća je konsttovada su dobitnici Općinskih priznanja u 2021. godini  
POVELJA  OPĆINE  LUKAVAC (FIZIČKO LICE)  

1. Dr.sci. Edin Delić, za izuzetan doprinos u obnovi i razvoju privrednih kapaciteta i 
proizvodnji materijalnih dobara na području općine Lukavac 

POVELJA  OPĆINE  LUKAVAC (PRAVNO LICE)  

1. Peta oslobodilačka četa (5 oč) 212/222. Bosansko oslobodilačke brigade Armije 
Republike BiH, za izuzetan doprinos u odbrani i oslobađanju zemlje 

POČASNA POVELJA  OPĆINE  LUKAVAC (FIZIČKA LICA)  

1. Mešić Elvir, za izuzetan doprinos u odbrani i oslobađanju zemlje 

2. Dr.sci. Zehrudin Osmanović, za vanredno dobe rezultate u oblasti nauke i za tehnološka 
unapređenja u oblasti ekologije i očuvanja čovjekove okoline 

3. Mujkanović Emir, postuhmno, za izuzetan doprinos u odbrani i oslobađanju zemlje 
4. Jusufović Ermin, za vanredno dobre rezultate u oblasti sporta 

POČASNA POVELJA  OPĆINE  LUKAVAC (PRAVNO LICE)  

1. Drugi lukavački odred „Jasko i Dragan“, za izuzetan doprinos u odbrani i oslobađanju 
zemlje 

PLAKETA OPĆINE LUKAVAC (FIZIČKA LICA)   
1. Hodžić Ismet, za izuzetan doprinos u razvoju kulture i umjetnosti na području općine 

Lukavac 
2. Hamustafić Mensur, za izuzetno humane akcije i pomoći 
3. Đuzić Nermin, za vanredno dobre rezultate u oblasti nauke, kulture i sporta 
4. Halilović Samir zv. Samko, za izuzetan doprinos u odbrani i oslobađanju zemlje 

PLAKETA OPĆINE LUKAVAC (PRAVNO LICE)   
1. PD „Svatovac 47“ Lukavac, za izuzetne napore i postignute rezultate u oblasti privrednih i 

društvenih djelatnosti 

POČASNA PLAKETA OPĆINE LUKAVAC (FIZIČKA LICA)   
1. Imširović Hidajet zv. Cole, za izuzetan doprinos u odbrani i oslobađanju zemlje 
2. Tabaković Muhamed, za izuzetno humane akcije i pomoći 
3. Kovačević Senaid, za izuzetno humane akcije i pomoći 

POČASNA PLAKETA OPĆINE LUKAVAC (PRAVNA LICA)   
1. „Lović & Co“ doo Lukavac, za izuzetne napore i postignute rezultate u oblasti privrednih 

djelatnosti 
2. „Baupartner“ doo Lukavac, za izvanredne poslovne rezultate u oblasti privrednih 

djelatnosti na području općine Lukavac 
3. Inicijativnoj grupi Aktivno starenje Dobošnica Donja, za izuzetan doprinos u obnovi i 

razvoju lokalne zajednice 
 
SEDMA TAČKA DNEVNOG REDA 

Razmatranje prijedloga i donošenje Odluke o povjeravanju  vodovoda  u MZ Puračić na upravljanje 
JP “Rad” Lukavac 
 
Komisija za Statut i propise, predstavke i zaštitu prava i sloboda građana je razmatrala prijedlog 
odluke te zauzela stav po kojem ista nije ulazila u suštinsku prirodu predloženog pravnog akta, a 
provjeravajući pravni osnov za donošenje Odluke o povjeravanju vodovoda u MZ Puračić na 
upravljanje JP „Rad“ Lukavac, Komisija smatra da je ista usklađena sa odredbama zakona. 

Uvodne napomene po materijalu je iznijela pomoćnica načelnika za stambeno komunalne poslove 
Mirela Bubić, navodeći da je prijedlog odluke sačinjen na osnovu inicijative MZ Puračić koja je 
upućen nadležnoj službi i općinskom načelniku i koja je obrazložena činjenicama da se svakako 
snabdijevaju putem vodovoda koji pripada JP „Rad“ Lukavac, da nisu dovoljno rentabilni i stručno 
osposobljeni za obavljanje poslova upravljanja vodovodom, te da se u cilju kvalitetnijeg 
snabdijevanja vodom građana MZ Puračić donese odluka kojom se poslovi upravljanja vodovodom 
prenose na komunalno preduzeće. Služba je u skladu sa zakonom o Vodama TK inicijativu MZ 
Puračić ocijenila opravdanom, pripremila prijedlog odluke čija bi realizacija uslijedila do kraja 
godine.  
Komisija za Statut i propise , predstavke i zaštitu prava i sloboda građana je razmatrala prijedlog 
odluke te zauzela stav po kojem ista nije ulazila u suštinsku prirodu predloženog pravnog akta, a 
provjeravajući pravni osnov za donošenje Odluke o povjeravanju vodovoda u MZ Puračić na 
upravljanje JP „Rad“ Lukavac, komisija smatra da je ista usklađena sa odredbama zakona. 

Vijećnik Mirza Mujagić je konstatovao da je postignut dogovor da se predmetna tačka povuče sa 
dnevnog reda te je zatečen otvaranjem rasprave, smatra da nije izvršena sveobuhvatna analiza 



 

Strana 8 od 16 
 

predmetnog pitanja sa stanovišta JP „Rad“ Lukavac te da je zbog kompleksnosti materije potrebno 
napraviti pauzu radi usaglašavanja klubova. 
Predsjednik kluba vijećnika SD-a Jakub Mahovkić je konstatovao da se trenutno usaglašavaju 
zaključci Vijeća MZ sa komunalnim preduzećem po tački dnevnog reda s obzirom da je potrebno 
provesti određene aktivnosti kako bi predmetna odluka bila spremna na usvajanje na narednoj 
sjednici te je zatražio pauzu od pet minuta. 
Predsjednik kluba vijećnika SD-a je pojasnio pauzu i predložio da se prijedlog odluke vrati na 
doradu kako bi se usaglasili zaključci vijeća MZ i komualnog preduzeća te da bi se tako usaglašeni 
ugradili u prijedlog odluke, a tu je i dug od 120.000 KM prema komunalnom preduzeću za koji je 
takođe potrebno postić dogovor ko će ga naslijedit, ko i kako će ga vratit. 
Vijećnik Damir Subašić je takođe predložio da se prijedlog odluke vrati na doradu kako bi se po 
ovoj problematici usaglasili nadležna služba, vijeće MZ Puračić i i komunalno preduzeće.  
Vijećnik Hasan Ibrakić je konstatovao da komnalno preduzeće nije baš solventno za dug koji se 
pominje te postavio pitanje vezano za novoformirano preduzeće za vodovod i kanalizaciju odnosno 
predložioda se predmetna problematika prenese na novo preduzeće. 
Vijećnik Amir Hodžić je iznio primjedbu da od iste službe u kontinuitetu dolaze nepotpuni 
nekompletni materijali koji se zbog toga vraćaju na doradu. 
Pomoćnica načelnika za stambeno komunalne poslove Mirela Bubić, vezano za primjedbu 
vijećnika Amira Hodžića je pojasnila da u konkrtnom slučaju razlog vraćanja materijala  na doradu 
nije do službe već do komunalnog preduzeća koje se blagovremeno nije uključilo u rješavanje 
predmetne problematike. 
Vijećnik Miraza Mujagić je tražio odgovor na pitanje zašto zahtjev MZ Puračić nije proslijeđen na 
novoformirano preduzeće za vodovod i kanalizaciju. 
 Vijećnik Kenan Omerdić je postavio pitanje zašto se tačka našla na dnevnom redu ako se 
komunalno preduzeće nije s prijedlogom odluke usaglasilo, iznio zamjerku zbog neblagovremenog 
usaglašavanja zbog kojeg dolazi do vraćanja odluke na doradu iako pozicija ima kompletnu 
kontrolu nad preduzećem. 
Predsjedavajući vijeća je pojasnio razloge predlaganja da se odluka vrati na doadu, konstatovao je 
da nije jednostavno rješavati problematiku u komunalnom preduzeću koje ima raznih problema i 
dugovanja, za vodu, za grijanje, za poreze, potreba podizanje kredita, nepoznat je stvarni dug MZ 
prema preduzeću, neće postavljati pitanje ko je napravio ta dugovanja već je namjera da se iznađe 
put rješavanja problema, a koje će sve politike razumjeti i pomoći u rješavanju, šefica je dobila 
nalog da sačini odluku ali se nije uspjelo usaglašavanje oko dugovanja, a novo preduzeće će 
preuzeti sve obaveze kada za to bude spremno.  
Vijećnik Hajrudin Hodžić je tražio da se iznesu konkretni problemi u komunalnom preduzeću, da se 
predmetna problematika prebaci na novo preduzeće, da novi saziv vijeća MZ vruć krompir vezano 
za dugovanje i nefunkcionisanje prebacuje komunalnom preduzeću a ne novoformiranom, smatra 
da komunalno preduzeće ima direktora i upravu koja treba da riješi probleme u preduzeću, da je u 
konkretnom slučaju trebalo sačiniti više verzija koje bi vijeće razmatralo. 
Vijećnik Mehmed Suljić je kazao da kada se govori o prijedlogu ove odluke treba shvatiti da je 
vijeće najodgovornije za postojeće stanje, prema Statutu Općinsko vijeće vriši nadzor nad radom 
vijeća MZ i mi smo taj problem trebali odavno prepoznati, da se napravi određna analiza i presjek 
stanja kako bi se moglo ponuditi rješenje, predložio je da se za narednu sjednicu uz dorađenu 
odluku dostavi analiza stanja sa svim elementima koje će nam dati stvarnu sliku što se tiče tog 
vodovoda. 
Vijećnik Admir Ajanović je konstatovao da se dug i distribucija vode u MZ ne može predati novom 
preduzeću s obzirom da je dug za vodu MZ načinila prema komunalnom preduzeću i da to pitanje 
trebaju međusobno rješavat. 
Vijećnk Ermin Prijić je predložio da se glasa o prijedlogu da se prijedlog odluke vrati na doradu. 
Vijećnik Damir Subašić je predložio se prijedlog vijećnika Mehmeda Suljića dopuni na način da se 
koriguje rok u kojem će se usaglasiti nadležna služba, komunalo preduzeće i vijeće MZ Puračić na 
način da se umjesto za narednu sjednicu dorađena odluka dostavi u roku od 60 dana. 
 
Predsjedavajući vijeća je pročitao prijedlog zaključka „ Vraća se na doradu Prijedlog  Odluke o 
povjeravanju  vodovoda  u MZ Puračić na upravljanje JP “Rad” Lukavac. 
Zadužuju se Služba za stambeno komunalne poslove,Vijeće MZ Puračić i JP „Rad“ d.o.o. Lukavac 
da usaglase stavove vezano za  akt JP „Rad“, broj:05-02-2949/21 od 13.09.2021. godine. 

Općinsko vijeće traži da se uz dorađeni prijedlog Odluke dostavi analiza postojećeg stanja, sa 
prijedlogom mjera po svim segmentima, vezano za vodovod u MZ Puračić“. 
 
Općinski načelnik je obavijesti vijećnike da je sam insistirao da se tačka ne skida sa dnevnog reda 
već da se čuje kakav problem postoji u MZ Puračić koji je eskalirao, a prisutan je i u drugim MZ, 
pojasnio je postojeću problematiku vezano za vodosnabdijevanje u MZ Puračić, predložio je 
dopunu zaključka na način da se utvrdi eventualno nastala šteta i potencijalna odgovornost lica 
koja su dovela MZ u ovo stanje. 
 
Vijećnik Mirza Mujagić je podržao načelnikovo nastojanje da se vodosnabdijevanje u MZ stavi u 
zakonski okvir, da se ide korak po korak te da se u svim MZ uredi ovo stanje, smatra da bi bilo 
dobro formirati komisiju koja bi uz sve specifičnosti koje postoje u MZ pristupila uređenju tog stanja 
i stavljanju istog u zakonske okvire uz primjenu najbolje praksu. 
Predsjedavajući vijeća je pročitao prijedlog zaključka, te je Općinsko vijeće jednoglasno usvojilo 
slijedeći  

ZAKLJUČAK 
Vraća se na doradu Prijedlog Odluke o povjeravanju vodovoda u MZ Puračić na upravljanje JP 
“Rad” Lukavac. 
Zadužuju se Služba za stambeno komunalne poslove,Vijeće MZ Puračić i JP „Rad“ d.o.o. Lukavac 
da usaglase stavove vezano za akt JP „Rad“, broj:05-02-2949/21 od 13.09.2021. godine. 
Općinsko vijeće traži da se uz dorađeni prijedlog Odluke dostavi analiza postojećeg stanja, sa 
prijedlogom mjera po sa svim segmentima vezano za vodovod u MZ Puračić te da se utvrdi 
eventualno nastala šteta i eventualana odgovornost lica koja se dovedu u vezu s tim. .  
 
Prije prelaska na rad po 8. tački dnevnog reda Sekretar Općinskog vijeća je obavijestila vijećnike 
da prilikom razmatranja Odluke o dodjeli općinskih priznanja nije uočena tehnička greška, naime u 
dijelu odluke koji definiše dobitnike počasne plakete iz reda pravnih lica, propušteno je da se 
navede i Fabrika cementa Lukavac d.d, koja je takođe bila u prijedlogu komisije, te je predložila da 
se vijeće izjasni da se navedena tehnička greška koriguje na način da se u dijelu odluke „Počasna 
plaketa općine Lukavac (pravna lica ) pod tačkom 4. doda „ Fabrika cementa Lukavac dd, za 
izuzetne napore i postignute rezultate u oblasti privrednih djelatnosti.“uzme u obzir i koriguje 
prilikom izrade donesene odluke. 
Predsjedavajući Općinskog vijeća je dao na izjašnjavanje prijedlog za korekciju u Prijedlogu odluke 
za dodjelu općinskih priznanja, koji je Općinsko vijeće jednoglasno usvojilo na način da se u 
Prijedlogu odluke o dodjeli općinskih priznanja u dijelu Počasna plaketa općine Lukavac (pravna 
lica ) pod tačkom 4. doda „ Fabrika cementa Lukavac dd, za izuzetne napore i postignute rezultate 
u oblasti privrednih djelatnosti.“uzme u obzir i koriguje prilikom izrade donesene odluke. 
 
OSMA TAČKA DNEVNOG REDA 
Razmatranje prijedloga i donošenje Odluke o izmjenama Odluke o reklamiranju na području općine 
Lukavac 

Komisija za Statut je razmatrala prijedlog odluke i ista nije imala primjedbi . 
 
U raspravi po tački dnevnog reda je učestvovao vijećnik Hasan Ibrakić i pomoćnica načelnika za 
stambemo komunalne poslove, Mirela Bubić  
Po zaključenoj raspravi Predsjedavajući vijeća je da na izjašnjavanje prijedlog odluke, te je 
Općinsko vijeće jednoglasno usvojilo prijedlog i donijelo  Odluku o reklamiranju na području općine 
Lukavac 
 

DEVETA TAČKA DNEVNOG REDA 
Razmatranje Prijedloga  i donošenje Odluke o izmjenama i dopunama Odluke o cijenama 
parkiranja na području  općine Lukavac  
 
Vijećnik Mirza Mujagić je tražio pojašnjenje razloga za smanjene godišnje cijene parking mjesta u 
prvoj zoni sa 700 na 400 KM i po čijem zahtjevu je sačinjen prijedlog odluke, a da predhodno nema 
nikakve analize o primjeni predhodne odluke i finansijskim efektima njene primjene, nema 

informaciji kojim brojem parking mjesta raspolažemo te predložio da se prijedlog odluke vrati na 
doradu. 
Vijećnik Hasan Ibrakić je predložio da da se povuče prijedlog odluke dok se ne riješi pitanje 
parking prostora. 
Vijećnik Jakub Mahovkić je tražio da se na sjednicama osigura prisustvo direktora javnih 
preduzeća i ustanova kojih se tiče materijal o kojem Općinsko vijeće treba raspravljati, da se 
odluka donese, a da se eventualni problemi rješavaju u toku primene  
Predsjednik kluba vijećnika SDP-a , Kenan Omerdić je iznio stav kluba koji smatra da je prvobitno 
trebalo regulisati parking mjesta, još uvijek se ne zna gdje imamo parkinge i kojim kapacitetima 
raspolažemo, a donosimo odluke o naknadi za parkiranje, smanujemo visinu naknade, postavlja se 
pitanje povlaštene karte i šta ona podrazumijeva. 
Vijećnik Jakub Mahovkić je tražio da se na sjednicama osigura prisustvo direktora javnih 
preduzeća i ustanova koji se tiče materijal o kojem Općinsko vijeće treba raspravljati, da se odluka 
donese, a da se eventualni problemi rješavaju u toku primjene  
Potrebna pojašnjenja dala je pomoćnica načelnika za stambeno komunalne poslove Mirela Bubić. 
 
Po zaključenoj raspravi Predsjedavajući vijeća je dao na izjašnjavanje prijedlog vijećnika Mirze 
Mujagića, da se prijedlog odluke vrati na doradu, koji sa 12 glasova ZA , 14 glasova PROTIV i bez 
glasova SUZDRŽAN, nije usvojen.  
Predsjedavajući vijeća je dao na izjašnjavanje Prijedlog odluke u predloženom tekstu te je 
Općinsko vijeće sa 17 glasova ZA, 4 glasova PROTIV i 3 glasa SUZDRŽAN, usvojilo prijedlog i 
donijelo Odluku o izmjenama i dopunama Odluke o cijenama parkiranja na području  općine 
Lukavac  
 
DESETA TAČKA DNEVNOG REDA 
Razmatranje Prijedloga i donošenje Odluke o povjeravanju naplate parkiranja  na području općine 
Lukavac 
 
Uvodne napomene po materijalu je dala pomoćnica načelnika za stambeno komunalne poslove 
Mirela Bubić. 
Rasprave po materijalu nije bilo te je Općinsko vijeće sa 18 glasova ZA, 8 glasova PROTIV i 3 
glasa SUZDRŽAN, usvojilo prijedlog i donijelo Odluku o povjeravanju naplate parkiranja  na 
području općine Lukavac 
 
JEDANAESTA TAČKA DNEVNOG REDA 
Razmatranje Prijedloga  i donošenje Odluke o raspisivanju Javnog oglasa za izbor Općinskog 
pravobranioca općine Lukavac  
 
Uvodnih napomena po materijalu nije bil niti je vođena rasprava. 
Po zaključenoj raspravi Općinsko vijeće je jednoglasno usvojilo prijedlog i donijelo Odluku o 
raspisivanju Javnog oglasa za izbor Općinskog pravobranioca Lukavac  
 
DVANAESTA TAČKA DNEVNOG REDA 
Razmatranje prijedloga i donošenje Odluke o utvrđivanju javnog interesa  za dogradnju i 
nadgradnju i rekonstrukciju (proširenje) postojećeg puta od Osnovne škole Bistarac Gornji do 
magistralnog puta M-4 Tuzla-Doboj - dio k.č. br.1601/1 i 1601/3 k.o. Bistarac 

Uvodnih napomena po materijalu nije bilo niti je vođena rasprava. 
Po zaključenoj raspravi Općinsko vijeće je jednoglasno usvojilo prijedlog i donijelo Odluku o 
utvrđivanju javnog interesa  za dogradnju i nadgradnju i rekonstrukciju (proširenje) postojećeg puta 
od Osnovne škole Bistarac Gornji do magistralnog puta  M-4 Tuzla-Doboj - dio k.č. br.1601/1 i 
1601/3 k.o. Bistarac. 
 

TRINAESTA TAČKA DNEVNOG REDA 
Prijedlog Odluke o ustupanju pitke vode sa Izvorišta Toplice za 2021. Godinu 

Uvodne napomene po materijalu je dala pomoćnica načelnika za stambeno komunalne poslove 
Mirela Bubić. 
Općinski načelnik je pojasnio da se slična odluka donosila i u predhodnom sazivu s tim da je 
razlika u tome što su se sredstva doznačavala za tekuću potrošnju bez ikakvog izvještavanja o 
utrošku tih sredstava, a sada se predlaže odluka u kojoj je jasno definisano da se doznačena 
sredstva mogu utrošiti za nabavku određenih sredstava za rad, konstatovao da će se u narednom 
periodu doznačavati veća sredstva komunalnom preduzeću za nabavku oprema kako bi efikasnije 
radili i zarađivali. Nabavljena je cisterna za pranje ulica te se očekuje da nakon registracije bude 
korištena za svakodnevno pranje ulica, kupljene su mašine za šišanje ograde i tako će se i nastavit 
s kupovinom opreme doznakom ovih sredstava. 
Vijećnik Kenan Omerdić je iznio stav kluba po kojem isti pozdravlja prijedlog odluke s obzirom da 
će se doznačena sredstva koristiti za nabavku opreme i klub će svakako pratiti realizaciju odluke, 
napomenuo da je predmetna odluka po istoj proceduri predložena kao što je klub vijećnika SD na 
početku sjednice predlagao odluku o zabrani odlaganja šljake za što je rečeno da nije ispoštovana 
forma. 
Vijećnk Mirza Mujagić je predložio da se u članu 3. Prijedloga odluke doda „nabavka dvije auto 
smećare zapremine 16 do 18 m3 čime bi se osiguralo učestalije odvoženje smeće po MZ u kom 
slučaju će podržati prijedlog odluke. 
Vijećnik Hajrudin Hodžić je predloži da se ne određuje šta će preduzeće nabavljati, neka to odluči 
struka, a vijeću neka se dostavi izvještaj o utrošku sredstava i nabavci opreme. 
Vijećnik Hasan Ibrakić je predložio da se sredstva koja će se na osnovu predložene odluke 
doznačiti komunalnom predizeću, utroše na sanaciju gubitaka vode kako bi se u konačnici smanjila 
cijena vode.. 
U raspravi po tački dnevnog reda su učestvovali vijećnici Damir Subašić, Jakub Mahovkić, Kemal 
Begić, Admir Mosorović, Hajrudin Hodžić, Mehmed Suljić i Općinski načelnik  
 
Po zaključenoj raspravi Predsjedavajući vijeća je da o na izjašnjavanje: 

- Prijedlog vijećnika Mirze Mujagića da se u članu 3. Prijedloga odluke doda „nabavka dvije auto 
smećare zapremine 16 do 18 m3, koji sa 12 glasova ZA, 18 glasova PROTIV i bez glasova 
SUZDRŽAN, nije usvojen, 

- Prijedlog vijećnika Hasana Ibrakića da se sredstva koja će se na osnovu predložene odluke 
doznačiti komunalnom predizeću, utroše na sanaciju gubitaka vode kako bi se u konačnici smanjila 
cijena vode, koji sa 12 glasova ZA, 14 glasova PROTIV i 3 glasa SUZDRŽAN, nije usvojen, 
 
Predsjedavajući vijeća je dao na izjašnjavanje prijedlog odluke u predloženom tekstu, te je 
Općinsko vijeće sa 22 glasa ZA, bez glasova PROTIV i 7 glasova SUZDRŽAN usvojilo prijedlog i 
donijelo Odluku o ustupanju pitke vode sa Izvorišta Toplice za 2021. godinu  
 
ČETRNESTA TAČKA DNEVNOG REDA 

Razmatranje zahtjeva za davanje saglasnosti za pokretanje aktivnosti kreditnog zaduženja-lizinga 
za nabavku navalnog vatrogasnog kamiona 
 

Uvodnih napomena po materijalu nije bilo. 

U raspravi po tački dnevnog reda su učestvovali vijećnici Hodžić Hajrudin i Dževad Mujkić. 
Po zaključenoj raspravi Općinsko vijeće je sa 22 glasa ZA, bez glasova PROTIV i 7 glasova 
SUZDRŽAN, usvojilo slijedeći  

ZAKLJUČAK 
Općinsko vijeće daje saglasnost Općinskom načelniku za pokretanje aktivnosti kreditnog 
zaduženja-lizinga za nabavku navalnog vatrogasnog kamiona. 
 
PETNAEST TAČKA DNEVNOG REDA 
Razmatranje i usvajanje Informacije o upisu o upisu učenika u prve razrede osnovnih i srednjih 
škola na području općine Lukavac u školskoj 2021/22. godini 
 
Uvodnih napomena po materijalu nije bilo. 
U raspravi po tački dnevnog reda je učestvovao vijećnik  Kemal Begić. 

Po zaključenoj raspravi Općinsko vijeće je jednoglasno usvojilo slijedeći  
 

ZAKLJUČAK 
Usvaja se Informacija o upisu o upisu učenika u prve razrede osnovnih i srednjih škola na području 

općine Lukavac u školskoj 2021/22. godini 

 
PETNAESTA TAČKA DNEVNOG REDA 
Kadrovska pitanja  
a) Razmatranje prijedloga i donošenje Rješenje o imenovanju zamjenika Općinskog 

pravobranioca 
b) Razmatranje prijedloga i donošenje Rješenja razrješenju  članova Općinske izborne komisije 

Lukavac  
c) Razmatranje prijedloga i donošenje Rješenja o imenovanju  članova Općinske izborne 

komisije Lukavac  
d) Razmatranje Prijedloga i donošenje Rješenja o imenovanju Komisije za provođenje postupka 

izbora Općinskog  pravobranioca 
 
a) Razmatranje prijedloga i donošenje Rješenje o imenovanju zamjenika Općinskog 

pravobranioca 
 

Uvodnih napomena po materijalu nije bilo  
Sekretar Općinskog vijeća, Izeta Bajrić je predložila da se u prijedlogu rješenja u tački II doda nova 
alineja 2 koja glasi“ Imenovana će stupiti na dužnost  01.10.2021.godine.“a dosadašnja alineja 2 
postaje alineja 3. 
U raspravi po tački dnevnog reda su učestvovali vijećnici Amir Hodžić, Admir Mosorović, Damir 
Subašić i  Hajrudin Hodžić. 
Po zaključenoj raspravi Predsjedavajući vijeća je dao na izjašnjavanje prijedlog rješenja uz 
predloženu dopunu te je Općinsko vijeće jednoglasno usvojilo slijedeći  

ZAKLJUČAK 
U Rješenje o imenovanju zamjenika Općinskog pravobranioca, u tački II dodaje se novi stav 
2.koji  glasi “Imenovana će stupiti na dužnost  01.10.2021. godine. 
 
Nakon izvršenog imenovanja, imenovanja  zamjenica Općinskog pravobranioca Lejla Hasanović je 
na poziv Predsjedavajućeg vijeća položila svečanu zakletvu kako bi u skladu sa zakonom mogla 
preuzeti dužnost, nakon čega su uslijedile čestitke u ime Općinskog vijeća  

 
b) Razmatranje prijedloga i donošenje Rješenja o razrješenju članova Općinske izborne 

komisije Lukavac  
 
Predsjedavajući vijeća je upoznao vijećnike da je Komisija za izbor i imenovanje u skladu sa 
Izbornim  zakonom, zbog isteka mandata predložila da se razrješe dužnosti dosadašnji članovi 
Općinske izborne komisije. 
Rasprave o prijedlogu rješenja nije bilo te je Općinsko vijeće jednoglasno usvojilo prijedlog i 
donijelo Rješenja o razrješenju članova Općinske izborne komisije Lukavac  
 
c) Razmatranje prijedloga i donošenje Rješenja o imenovanju članova Općinske izborne 

komisije Lukavac  
 
 

Komisija za izbor i imenovnje je dostavila prijedlog rješenja o imenovanju Općinske izborne 
komisije Lukavac. 
Vijećnik Mirza Muagić je iznio primjedbu na prijedlog kandidata koji nemju adekvatan radni staž 
zaobavljanje dužnosti člana OIK-a.  
Vijećnik Damir Subašić je iznio primjedbu vezano za bodovanje kandidata Murselović Edina koji je 
pozicioniran na 10 mjestu, pročitao njegove referense i izborno iskustvo te uputio primjedbu na 

činjenicu da su kandidati pod rednim brojem 2 i 4 za 20 bodova bolje ocijenjeni, konstatovao da će 
predloženi članovi biti imenovani ali proces se time neće završiti budući da će uslijediti 
argumentovane žalbe. 
Vijećnik Amir Hodžić je postavio pitanje poštivanja Izbornog zakona u dijelu multietičnosti te 
pojasnio da su na komisiji za izbor i imenovanje izvršili uvid u izjave kandidata o nacionalnom 
izjašnjavanju o čemu se mora vodit računa pri imenovanju članova OIK-a te tražio pojašnjenje s 
obzirom na nacionalni sastav stanovništva prema popisu iz 2013.godine, i činjenicu da su 
predložena dva kandidata koji se po nacinalnosti izjašnjavaju kao Hrvati , da li je to u skladu sa 
Izbornim Zakonom te s obzirom da CIK BiH vodi računa o tome, da li će to pasti u postupku 
davanja saglasnosti. Pojašnjenje je traženo od strane sekretara vijeća koja obnaša i dužnost 
predsjednice OIK-a. 
Vijećnik Midhat Sarajlić je izrazio zabrinutos na predloženo imenovanje članova OIK-a, smatrajući 
da svi predloženi kandidati nemoj radnog iskustva kao i da su njihove radne biografije „potanke“ za 
obavljanje dužnosti člana OIK-a, te postavlja pitanje kako će se provesti Opći izbori koji slijede.  
 
Vijećnik Kenan Omerdić je s obzirom na informaciju da su među predloženim kandidatima dva 
Bošnjaka i dva Hvata tražio da predsjednik komisije za izbor i imenovanje upozna vijećnike o 
nacionalnom izjašnjavanju predloženih kandidata.  
Pojašnjenje na pitanje vijećnika Amira Hodžića je dala Izeta Bajrić, Sekretar Općinskog vijeća i 
predsjednica OIK-a, napomenuvši da je sastav komisije multietičan i da se pri imenovanju članova 
komisije treba voditi računa o tome u skladu sa posljednim popisom koj je izvršila država BiH.U 
postupku davanja saglasnosti na izvršeno imenovanje CIK-u se dostavlja određena dokumentacija 
u okviru koje je i izjava o nacionalnom izjašnjenju imenovanih lica tako da će CIK na temelju 
raspoloživih informacija o tome donijeti odluku o potvrđivanju ili odbijanju potvrđivanja izvršenog 
imenovanja. 
Predsjednik komisije za izbor i imenovanje Mirsad Mujić je upoznao vijeće da se Izeta Bajrić 
izjašnjava kao Bošnjak, Edisa Suljić kao Hrvatica, Mario Tunjić kao Hrvat i  Samir Subašić kao 
Bošnjak.  
Vijećnik Hajrudin Hodžić je iznio primjedbu da su predloženi članovi OIK-a bili politički angažovani 
što ne daje povjerenje za njihov budući rad . 
Predsjedavajući vijeća Suad Salibašić je konstatovao da svi predloženi članovi ispunjavaju 
zakonom propisane uslove, a vezano za nacionalno izjašnjenje provjeru će izvršiti CIK BiH, vezano 
za primjedbe da predloženi članovi nemaju radnog iskustva konstatovao da se radi  mladim ljudima 
koji će naučiti ono što ne znaju obzirom da u predloženom sastavu ima i kandidata sa izbornim 
iskustvom. 
U raspravi po tački dnevnog reda su učestvovali vijećnici Mirza Mujagić, Jakub Mahovkić, Midhat 
Sarajlić, Hajrudin Hodžić i Hasan Ibrakić.  
 
Po zaključenoj raspravi Predsjedavajući vijeća je pojasnio da će se u skladu sa  članom 135. 
Poslovnika o radu Općinskog vijeća izjašnjavati o svakom kandidatu posebno a onda o rješenju u 
cjelini 
 
Prijedlog da se Izeta Bajrić imenuje za člana Općinske izborne komisije Lukavac, Općinsko vijeće 
je jednoglasno usvojilo; 
Prijedlog da se Edisa Suljić imenuje za člana Općinske izborne komisije Lukavac, Općinsko vijeće 
je sa 17 glasova ZA, 11 glasova PROTIV i 1 glasom SUZDRŽAN, usvojilo; 
Prijedlog da se Mario Tunjić imenuje za člana Općinske izborne komisije Lukavac, Općinsko vijeće 
je jednoglasno usvojilo; 
Prijedlog da se Samir Subašić imenuje za člana Općinske izborne komisije Lukavac, Općinsko 
vijeće je sa 17 glasova ZA, 11 glasova PROTIV i 2 glasa SUZDRŽAN, usvojilo. 
 
Obzirom da je vijeće usvojilo prijedloge kandidata za članove OIK-a, Predsjedavajući vijeća je dao 
na izjašnjavanje Prijedlog rješenja o imenovanju članova OIK-a. 
Sa 17 glasova ZA, 3 glasova PROTIV i 9 glasova SUZDRŽAN, Općinsko vijeće je usvojilo prijedlog 
i donijelo Rješenje o imenovanju članova Općinske izborne komisije Lukavac u sastavu: Izeta 
Bajrić, Edisa Suljić, Mario Tunjić i Samir Subašić. 

d) Razmatranje Prijedloga  i donošenje Rješenja o imenovanju Komisije za provođenje postupka 
izbora Općinskog  pravobranioca 
 

Uvodnih napomena po materijalu nije bilo niti je vođena rasprava te je Općinsko vijeće sa 18 
glasova ZA, 9 glasova PROTIV i 3 glasa SUZDRŽAN usvojilo prijedlog i donijelo Rješenja o 
imenovanju Komisije za provođenje postupka izbora Općinskog  pravobranioca 
 
PETNAESTA TAČKA DNEVNOG REDA 
Razmatranje i usvajaje Izvještaja o rješavanju upravnih stvari u upravnom postupku općinskih 
službi za upravu općine Lukavac za 2020. godinu 
 
Uvodnih napomena po materijalu nije bilo niti je vođena rasprava te je Općinsko vijeće jednoglasno 
usvojilo slijedeći  

ZAKLJUČAK 
Općinsko vijeće usvaja Izvještaj o izvršenju budžeta Općine Lukavac za  01.01.2021.godine do 
30.06.2021.godine. 
 
ŠESNAESTA TAČKA DNEVNOG REDA 
Vijećnička pitanja i inicijative   
Na 8. redovnoj sjednici Općinskog vijeća vijećnice i vijećnici su postavili sljedeća pitanja i pokrenuli 
sljedeće inicijative: 
 
Vijećnik SDBiH u Općinskom vijeću Lukavac Jakub Mahovkić vijećničku inicijativu za potpisivanje 
ugovora mještana sa JP „Rad“ doo Lukavac i početak odvoza smeća iz Donjih Jarušaka, MZ 
Turija. 
Obrazloženje: 
Od strane mještana Donjih Jarušaka izraženo je nezadovoljstvo što se iz njihovih zaseoka Karići i 
Semići ne vrši ogranizovan odvoz smeća. U cilju rješavanja tog problema izvršen je obilazak 
građana i sačinjen spisak lica koja su zainteresovana da potpišu ugovor sa JP „Rad“. 
Obzirom da ne postoji nikakva smetnja da se ova aktivnost realizuje, pokrećem inicijativu da se što 
hitnije potpišu ugovori i krene u realizaciju ove aktivnosti. 
U prilogu ove inicijative dostavljam i spisak građana kao i kontakt osobe sa brojevima telefona koji 
bi sa predstavnicima JP „Rad“ obišli svakog građanina da potpiše ugovor. 
 
Klub vijećnika SDP BiH u Općinskom vijeću Lukavac 
Ko odvozi, odlaže i spaljuje gume na deponiji komunalnog otpada „Potočari“ u Huskićima? 
 
Obrazloženje: 
Veliki broj mještana MZ Huskići u posljednih mjesec dana svjedoče spaljivanju veće količine guma 
na deponiji za koje se ne zna ko i na koji način ih odlaže na pomenutoj lokaciji. 
Spaljivanje se uglavnom vrši vikendom i u večernjim satima, a građani su zbog svega navedenog 
obavještavali policiju i vatrogasnu službu. 
 
Klub vijećnika SDP BiH u Općinskom vijeću Lukavac 
Da li je u narednom periodu planirana izgradnja trotoara u MZ Poljice Donje na dionici puta od 
Krušika (stadion) do Priluka? 
 
Vijećnik SDP BiH u Općinskom vijeću Lukavac Hasan Ibrakić je pokrenuo vijećničku inicijativu za 
HITNO asfaltiranje dijela puta pored džamije u MZ Kruševica koji je uništen u poplavama 
2020.godine. 
 
Vijećnik SDP BiH u Općinskom vijeću Lukavac Hasan Ibrakić  
Može li MZ Kruševica samoinicjativno pokrenuti postupak kupovine i nabavke saobraćajnih 
znakova, a radi se o 2 (dva) ogledala u zaseocima Mašići i Centar -Tučić i putokaz za MZ 
Kruševicu na raskršću prema Gornjoj Dobošnici. 

Vijećnik SDBiH u Općinskom vijeću Lukavac Mirsad Mujić je podnio vijećničku inicijativu da se 
uredii pristupni put i parking u krugu JP „Veterinarska stanica“ doo Lukavac. 
 
Vijećnik SDA u Općinskom vijeću Lukavac Jasmin Alić je pokrenuo vijećničku inicijativu da se 
planiraju i odobre sredstva za sanaciju i asfaltiranje alternativnog puta koji spaja MZ Babice i MZ 
Turija. 
Obrazloženje: 
Alternativni put koji spaja MZ Babice i MZ Turija preko „Velikog brda“, u skorijoj prošlosti bio je od 
velike koristi. Prisjetimo se poplava iz 2014.godine kada je alternativa za mještane MZ Turija bila 
upravo ova dionica. 
Ova putna komunikacija korištena je i za vrijeme rata '92-'95, kada je bila od velike koristi kako 
mještanima tako i borcima Armije RBiH. 
Dio puta koji ide od mezarja Alići do puta koji spaja Ivkovinu sa Karićima i Semićima, dužine oko 1 
km., nekoliko puta je saniran uglavnom zahvaljujući dobrovoljnim akcijama samih mještana i to 
upravo kada se desi neki problem, odnosno potreba za korištenjem ovog alternativnog puta. 
Stoga, jedino trajno rješenje je asfaltiranje tog dijela puta. 
 
Vijećnik SDA u Općinskom vijeću Lukavac Jasmin Alić 
Dokle se stiglo sa realizacijom inicijative za nabavku i postavljanje aparata za vanjsku defibrilaciju 
– automatski vanjski defibrilatori (AED) na nekoliko lokacija na općini Lukavac, koje sam postavio 
na sjednici održanoj 18.03.2021.godine? 
 
Klub vijećnika SDA u Općinskom vijeću Lukavac je pokrenuo vijećničku inicijativu da se na 
narednoj sjednici Općinskog vijeća u dnevni red uvrsti tačka koja se odnosi na upoznavanje i 
razmatranje Izvještaja o finansijskoj reviziji općine Lukavac za 2020.godinu. 
Obrazloženje: 
Dana 11.08.2021.godine, Ured za reviziju institucija u Federaciji BiH je na svojoj internet stranici 
objavio Izvještaj o finansijskoj reviziji općine Lukavac za 2020.godinu. 
S tim u vezi, zakonska je obaveza da općinski Načelnik i nadležne općinske službe upoznaju 
Općinsko vijeće sa navedenim Izvještajem. 
Izvještaj o finansijskoj reviziji općine Lukavac za 2020.godinu je dokument koji će vijećnike 
Općinskog vijeća Lukavac, a i  građane, upoznati sa preporukama koje su date od strane Ureda za 
reviziju institucija u Federaciji BiH, a koje se odnose na rad općinskih službi i trošenje javnog 
novca.Napominjemo da je Općinsko vijeće u svom Programu rada za 2021.godinu, planiralo da 
razmatra Revizorski izvještaj općine Lukavac za 2020.godinu. 
 
Vijećnik SDA u Općinskom vijeću Lukavac Mirza Mujagić je pokrenuo vijećničku inicijativu za 
pokretanje aktivnosti trajnog zbrinjavanje otpada na području općine Lukavac. 
Obrazloženje: 
Jedan od prioritetnih problema za rješavanje na području općine Lukavac predstavlja trajno 
zbrinjavanje otpada. Općina Lukavac mora pronaći adekvatno rješenje za zbrinjavanje otpada 
barem u realnim kapacitetima s kojim Općina raspolaže.  
Ovom Inicijativom traži se pokretanje postupka izrade „Projekta trajnog zbrinjavanja otpada na 
području općine Lukavac“.  
Smjer Projekta treba da ide u pravcu kreiranja stanice u sklopu JP „RAD“ doo Lukavac za otkup 
PET ambalaže i papira. Otkupljeni materijal bi se prodavao u centre za reciklažu. 
Samo sistematskim rješenjem i koracima možemo našu prirodu i zajednicu učiniti čišćom i ljepšom. 
Molimo nadležnu Službu da se očituje o navedenoj Inicijativi kako bi na sljedećoj sjednici 
Općinskog vijeća  mogao biti donešen Zaključak o pokretanju postupka izrade „Projekta za trajno 
zbrinjavanje otpada na području općine Lukavac“. 
Također, molimo da se i JP „RAD“ doo Lukavac očituje o segmentu kreiranja stanice za otkup PET 
ambalaže i papira u sklopu preduzeća. 
 
Vijećnik SDA u Općinskom vijeću Lukavac Mirza Mujagić 
Da li postoji naknada za iznajmljivanje ili korištenje zemljišta na kojem su postavljene rakete u 
projektu protugradne zaštite? 
Obrazloženje: 

Vijećnik Jasmin Hodžić je na 6. redovnoj sjednici postavio pitanje o fazi projekta protugradne 
zaštite. Pitanje se odnosilo na lokacije, imena strijelaca i visina naknade za strijelce. Ovim putem 
traži dodatni podatak, a to je zakup ili iznajmljivanje zemljišta na kojem su rakete postavljene 
odnosno ime i prezime vlasnika svih šest lokacija i visina naknade,  
 
Vijećnik PDA u Općinskom vijeću Lukavac je pokrenuo incijativu Subvencije dijela prevoza – 
mjesečne karte u iznosu od 50 % (25,00 KM) za učenike osnovce iz Gornjih Jarušaka. 
Obrazloženje: 
Učenici osnovci iz Gornjih Jarušaka nemaju mogućnost pohađanja Područne škole Orahovica iz 
razloga što je put do ove škole devastiran (primjetno je osijavanje puta, put je makadamski, te 
prolazi kroz minirano područje), te su prinuđeni da idu u OŠ Poljice, kao sljedeću najbližu školu. 
Obzirom da učenici ne mogu ostvariti pravo na subvencioniranje troškova prevoza od strane 
Ministarstva obrazovanja i nauke TK-a (ne idu u najbližu školu), smatram da bi ovom subvencijom 
u znatnoj mjeri olakšali školovanje ovih učenika. 
Riječ je o 16 učenika, a ukupan iznos koji bi bio potreban za subvenciju na mjesečnom nivou je 
400,00 KM.  
 
Sastavni dio Izvoda iz zapisnika je tonski snimak sjednice i obrazac pojedinačnog izjašnjavanja o 
prijedlogu kluba vijećnika SDP-a  za uvrštavanje u dnevni red odluke po hitnom postupku.  

 
 
 

     Sekretar                                                                                                          Predsjedavajući 
 Općinskog vijeća                                                                                                Općinskog vijeća  
 
Izeta Bajrić, dip pravnik                                                                                  Suad Salibašić, dipl ecc 

 Na osnovu člana 13. stav 3. Zakona o pripadnosti javnih prihoda u FBiH („Službene novine 
FBiH“, broj: 22/06), članova 8. stav 3. alineja 20. i 36. Zakona o principima lokalne samouprave 
(„Službene novine FBiH“, broj: 49/06), članova 4. i 13. Zakona o cestama FBiH („Službene novine 
FBiH“, broj: 12/10, 16/10 i 66/13) i člana 32. stav 1. tačka 4. Statua Općine Lukavac („Službeni 
glasnik općine Lukavac“, broj: 5/08 i 1/14), a imajući u vidu odredbe Uredbe o visini naknade za 
korištenje zemljišta uz javne ceste („Službene novine FBiH“, broj: 7/11) i Pravilnika o naknadama 
za korištenje cestovnog zemljišta („Službene novine FBiH“, broj: 75/10), Općinsko vijeće Lukavac, 
na sjednici održanoj dana ____ donosi 
 
 

O D L U K U 
o visini naknade za korištenje zemljišta uz lokalne i nerazvrstane ceste i ulice na području 

općine Lukavac 
 

 
Član 1. 

( Predmet Odluke) 
  

Ovom Odlukom propisuje se obaveza plaćanja naknade za korištenje zemljišta uz lokalne i 
nerazvrstane ceste i ulice na području općine Lukavac (u daljem tekstu: naknada), i to: 

1. za odobrenje priključak, odnosno, prilaz na cestu i ulicu, 
2. za odobrenje za izgradnju objekata i instalacija unutar cestovnog i zaštitnog pojasa 

ceste i ulica, 
3. za odobrenje za postavljanje reklama u cestovnom pojasu, 
4. za odobrenje za korištenje cestovnog zemljišta, 
5. za odobrenje za privremenu izmjenu režima saobraćaja na cestama i ulicama. 
 

 
Član 2. 

(Korištenje cestovnog zemljišta) 
 
Visina naknade za korištenje cestovnog zemljišta uz lokalne i nerazvrstane ceste i ulice 

obračunava se na godišnjem nivou i iznosi: 
1. za benzinske stanice s priključkom     6,00 KM/m² 
2. za sve ostale priključke osim za stambene zgrade   3,00 KM/m² 
3. za autoservise, ugostiteljske i druge slične objekte   3,00 KM/m² 
4. za telekomunikacijske i električne kablove i slično   1,00 KM/m¹ 
5. za cjevovode do 200 mm prečnika     1,50 KM/m¹ 
6. za cjevovode većeg prečnika      2,50 KM/m¹ 
7. za trafostanice        300 KM/kom 
8. za telefonske i antenske uređaje i opremu    200 KM/kom 
9. za razvodne ormariće, zdence ili šahtove    50 KM/kom 
10. stubovi zračne mreže       50 KM/kom 

 
Stubovi zračne mreže postavljani uz lokalne i nerazvrstane ceste i ulice koji se koriste samo 

za javnu rasvjetu ne podliježu obavezi plaćanja naknade. 
Cjevovodi (voda i kanalizacija) koji se polažu u gradu/naselju u cestovnom pojasu lokalne i 

nerazvrstane ceste i ulice, ne podliježu obavezi plaćanja naknade za korištenje cestovnog 
zemljišta. 
 

Član 3. 
(Postavljanje reklamnih znakova) 

 
 Za postavljanje reklamnih znakova u cestovnom zemljištu plaća se godišnja naknada u 
iznosu od: 

1. jednostrani neosvijetljeni reklamni znak      100 KM/m² 

2. jednostrani osvijetljeni reklamni znak      140 KM/m² 
 

Visina naknade za dvostrane, višestrane reklamne znakove i rotirajuće prizme i sl. određuje 
se na način što se novčani iznos iz stava 1. ovog člana uvećava za 50% po svakoj strani 
reklamnog znaka. 
 
 

Član 4. 
(Obračun i naplata naknade za korištenje cestovnog zemljišta) 

 
 Naknada po rješenju obračunava se od dana donošenja rješenja do 31.12. tekuće godine, 
a za svaku narednu godinu korištenja cestovnog zemljišta donosi se novo rješenje u kojem je 
obračunski period od dana 01.01. do 31.12. tekuće godine. 
 Po donošenju i zaprimanju rješenja za korištenje cestovnog zemljišta uz lokalne i 
nerazvrstane ceste i ulice, korisnik je obavezan dostaviti dokaz o uplati naknade donosiocu 
rješenja u roku od 15 dana od dana zaprimanja istog. 
 

 
Član 5. 

(Administrativni troškovi) 
 

 Pored naknada koje su korisnici dužni plaćati u skladu sa prethodnim članovima ove 
Odluke, podnosioci zahtjeva plaćaju i administrativne troškove za izdavanje saglasnosti ili rješenja, 
po zahtjevu i to: 

1. naknada za davanje saglasnosti za lokaciju i izgradnju benzinske stanice sa priključkom 
na lokalnu i nerazvrstanu cestu i ulice      3.000 KM 

2. naknada za davanje saglasnosti za dogradnju postojeće benzinske stanice 1.500 KM 
3. naknada za davanje saglasnosti za lokaciju i izgradnju ostalih poslovnih objekata koji su 

u funkciji saobraćaja sa priključkom na lokalnu i nerazvrstanu cestu i ulice (restorani, 
hoteli, moteli, hosteli i sl.)        1.000 KM 

4. naknada za davanje saglasnosti za dogradnju postojećih poslovnih objekata koji su u 
funkciji saobraćaja (restorani, hoteli, moteli, hosteli i sl.)   500 KM 

5. naknade za izdavanje odobrenja za izgradnju priključka/prilaza na lokalne i 
nerazvrstane ceste i ulice za: 

a. pravna lica        500 KM 
b. fizička lica (poslovni objekat)      100 KM 
c. fizička lica (stambeno-poslovni objekat)     50 KM 
d. fizička lica (stambeni objekat)      25 KM 

6. naknada za izdavanje odobrenja za polaganje infrastrukturnih vodova (vodovod, 
plinovod, kanalizacija, TK instalacije, elektroinstalacije i sl.), paralelno sa osovinom 
ceste          500 KM 

7. naknada za izdavanje odobrenja za polaganje infrastrukturnih vodova (vodovod, 
kanalizacija, plinovod, TK instalacije, elektroinstalacije i sl.) kroz trup ceste i cestovne 
objekte: 

a. sa prekopom trupa ceste       500 KM 
b. sa bušenjem trupa ceste       300 KM 
c. ovješenje na objekte ili kroz objekte     500 KM 
d. za elektro, telefonske, antenske priključke, opremu i sl.  100 KM 

8. naknada za davanje saglasnosti za prelaz dalekovoda iznad lokalnih i nerazvrstanih 
cesta i ulica         300 KM 

9. naknada za izdavanje odobrenja za postavljanje reklamnih znakova u cestovnom 
zemljištu lokalne i nerazvrstane ceste i ulica     50 KM 

10. naknada za izdavanje odobrenja za privremenu izmjenu režima saobraćaja u slučaju 
zatvaranja lokalnih i nerazvrstanih cesta i ulica: 

a. do 10 dana        15 KM/dan 
b. preko 10 dana        30 KM/dan 

Član 6. 
(Oslobođeni za plaćanje troškova postupka) 

 
 Troškovi postupka iz člana 5. ove Odluke su oslobođeni javna preduzeća čiji je osnivač 
Općina Lukavac, ustanove iz oblasti predškolskog, osnovnog i srednjeg obrazovanja, nauke, 
kulture i sporta, humanitarne i dobrotvorne organizacije, fondacije i udruženja građana sa 
posebnim potrebama, mjesne zajednice i vjerske zajednice. 
 

 
Član 7. 

(Hitne intervencije) 
 
 U slučaju potrebe izvođenja hitnih intervencija na komunalnoj infrastrukturi, izvođač radova 
može izvršiti prokopavanje cestovnog zemljišta lokalnih i nerazvrstanih cesta i ulica bez odobrenja 
nadležne općinske službe, ali je obavezan prvi naredni radni dan podnijeti zahtjev nadležnoj službi 
za naknadno pribavljanje odobrenja. 
 

Član 8. 
(Kaznene odredbe) 

 
 Novčanom kaznom u iznosu od 5.000 do 7.000 KM kaznit će se pravno lice, a u iznosu od 
1.000 do 2.000 KM fizičko lice, ukoliko bude vršilo prekopavanje cestovnog zemljišta lokalnih i 
nerazvrstanih cesta i ulica bez odobrenja nadležne službe ili se prilikom izvođenja radova ne bude 
pridržavalo uslova propisanih u odobrenju. 

 
Član 9. 

(Prestanak važenja Odluke) 
 
 Stupanjem na snagu ove Odluke prestaje da važi Odluka o visini naknade za korištenje 
zemljišta uz lokalne i nerazvrstane ceste i ulice na području općine Lukavac („Službeni glasnik 
općine Lukavac“, broj: 10/19, 5/20 i 4/21). 
 

 
Član 10. 

(Stupanje na snagu) 
 
 Ova Odluka stupa na snagu prvog dana od dana objavljivanja u „Službenom glasniku 
općine Lukavac“. 
 
 
 
 
 
 
 
 
 

PREDSJEDAVAJUĆI OPĆINSKOG VIJEĆA 
Suad Salibašić, dipl.ecc. 

OBRAZLOŽENJE 
 

I – PRAVNI OSNOV 
 
 Pravni osnov za donošenje ove Odluke su član 13. stav 3. Zakona o pripadnosti javnih 
prihoda u FBiH („Službene novine FBiH“, broj: 22/06), član 8. stav 3. alineja 20., član 36. Zakona o 
principima lokalne samouprave („Službene novine FBiH“, broj: 49/06), član 4. i član 13. stav 4. 
Zakona o cestama FBiH („Službene novine FBiH“, broj: 12/10, 16/10 i 66/13) i član 32. stav 1. 
tačka 4. Statua Općine Lukavac („Službeni glasnik općine Lukavac“, broj: 5/08 i 1/14), a imajući u 
vidu odredbe Uredbe o visini naknade za korištenje zemljišta uz javne ceste („Službene novine 
FBiH“, broj: 7/11) i Pravilnika o naknadama za korištenje cestovnog zemljišta („Službene novine 
FBiH“, broj: 75/10). 
 
II – RAZLOZI ZA DONOŠENJE 
 
 Razlog za donošenje ove Odluke je potreba usklađivanja općinskih propisa sa odredbama 
Uredbe o visini naknade za korištenje zemljišta uz javne ceste („Službene novine FBiH“, broj: 7/11) 
i Pravilnika o naknadama za korištenje cestovnog zemljišta („Službene novine FBiH“, broj: 75/10).  
 
III – POJAŠNJENJE PRAVNIH RJEŠENJA 
 

- Članom 1. definisan je predmet ove Odluke. 
- Članom 2. utvrđuje se visina naknade za korištenje cestovnog zemljišta. 
- Članom 3. utvrđuje se visina naknade za postavljanje reklamnih znakova. 
- Članom 4. definiše se obračun i naplatu naknade za korištenje cestovnog zemljišta. 
- Članom 5. utvruđuje se visina troškova postupka donošenja rješenje. 
- Članom 6. definiše se ko je oslobođen za plaćanje troškova postupka. 
- Članom 7. definiše se kako postupiti pri hitnoj intervenciji. 
- Članom 8. utvrđuju se kaznene odredbe. 
- Članom 9. definiše se prestanak važenja Odluke. 
- Članom 10. definiše se stupanje na snagu. 

 
 
OBRAĐIVAČ: M.K. 
 
 
 
 

  OPĆINSKI NAČELNIK  
 
____________________ 
      Dr.Sci. Edin Delić 

Na osnovu člana 35. Zakona o veterinarstvu („Službene novine FBiH“, broj: 46/00), člana 3. 
stav 4. Pravilnika o uslovima koje mora ispunjavati objekat i mjesto za sakupljanje i neškodljivo 
uništavanje životinjske lešine, konfiskata i proizvoda životinjskog porijekla namijenjenog utilizaciji i 
prijevozno sredstvo namijenjeno za njihovo sakupljanje i prijevoz („Službene novine FBiH“, broj: 
3/19) i člana 32. stav 1. Statuta Općine Lukavac (“Službeni glasnik Općine Lukavac”, broj: 5/08 i 
1/14), Općinsko vijeće Lukavac, na sjednici održanoj dana _________, donosi 

 
ODLUKA 

o povjeravanju obavljanja poslova higijeničarske službe 
 

Član 1. 
Daje se ovlaštenje JP „Veterinarska stanica“ doo Lukavac za obavljanje djelatnosti 

higijeničarske službe, što obuhvata preuzimanje i prevoz lešine, određenih nejestivih nusproizvoda 
klanja, konfiskata i valioničkih otpadataka do lokacije stočnog groblja radi njihova neškodljivog 
uništavanja. 

 
Član 2. 

Značenje pojedinih pojmova: 
- lešine - uginule, mrtvorođene ili pobačene životinje i životinje ubijene u postupku sprječavanja, 
suzbijanja i iskorjenjivanja bolesti na određenom području ili u nekoj populaciji; 
- otpad životinjskog porijekla: 
a) nejestivi nusproizvodi klanja - organi i tkiva zaklanih životinja koje ne ubrajamo u meso u širem 
smislu riječi; 
b) konfiskati - organi i dijelovi trupa zaklanih životinja ocijenjeni higijenski neispravnim na osnovu 
rezultata veterinarskog pregleda; 
c) valionički otpad - otpaci iz postrojenja u kojem se vali perad i pernata divljač; 
- proizvođač otpada životinjskog porijekla - korisnici klaonica, objekata za rasijecanje, obradu i 
preradu mesa i ribe, sortiranje i preradu jaja, obradu, doradu i preradu crijeva, proizvodnju ovitaka 
životinjskog porijekla, objekata za hlađenje, zamrzavanje i uskladištenje proizvoda životinjskog 
porijeka, valionica, tržnica, prodavnica mesa, ribarnica, objekata javne prehrane, objekata za uzgoj 
i držanje životinja, zoološki vrtovi, prijevoznici stoke i životinjskih proizvoda i drugi objekti u kojima 
nastaju životinjske lešine i otpad životinjskog porijekla. 

 
Član 3. 

Svi proizvođači otpada životinjskog porijekla dužni su sa JP „Veterinarska stanica“ doo 
Lukavac zaključiti ugovor o preuzimanju i prevozu ovog otpada do lokacije stočnog groblja, u kome 
se određuje naročito priprema, čuvanje, utvrđivanje količine, način i termin preuzimanja 
životinjskog otpada, kao i visina naknade koju plaća proizvođač otpada. 

Vlasnici životinja dužni su da prijave uginuće životinje JP „Veterinarska stanica“ doo 
Lukavac, radi njenog uklanjanja. 

Osoba koja nađe lešine nepoznatog vlasnika i/ili otpad životinjskog porijekla nepoznatnog 
proizvođača dužna je odmah prijaviti JP „Veterinarska stanica“ doo Lukavac. 
 

Član 4. 
Prijavu uginuća i zahtjeva za odnošenje životinjske lešine i otpada životinjskog porijekla  

prima dežurna osoba JP „Veterinarska stanica“ doo Lukavac. Po prijemu prijave, vodi se evidencija 
i prikupljaju sljedeći podaci: 

1. datum i vrijeme prijave, 
2. podaci o osobi koja je izvršila prijavu, 
3. adresa ili opis mjesta gde se nalazi prijavljeni materijal za uklanjanje, 
4. opis prijavljenog materijala, očekivana količina, podaci o vrsti životinje, težini leša 

životinje, 
5. u slučaju uginuća životinje, prilikom prijema poziva, obavezno provjeriti da li postoji 

sumnja na zaraznu bolest i sl. 

Član 5. 
Preuzimanje životinjske lešine i otpada životinjskog porijekla JP „Veterinarska stanica“ doo 

Lukavac dužna je izvršiti odmah, a najkasnije naredni dan od dana zaprimljene prijave. 
 

Član 6. 
U slučaju postojanja sumnje da je životinja uginula od zarazne bolesti, JP „Veterinarska 

stanica“ doo Lukavac dužna je o tome odmah obavijestiti veterinarskog inspektora, radi daljeg 
postupanja u skladu sa zakonom. 

Sumnja na postojanje zaraznih bolesti životinja postoji kada je došlo do uginuća više 
životinja sa sličnim simptomima, odnosno došlo do uginuća životinja koje vidno pokazuju simptome 
zaraznih bolesti životinja. 

 
Član 7. 

JP „Veterinarska stanica“ doo Lukavac dužna je da obezbijedi prevoz leša sa mjesta 
uginuća do lokacije stočnog groblja, kao i da obezbijedi dezinfekciju mjesta uginuća, vozila i 
opreme. 

Pomoć u transportu životinjskih lešina i otpada životinjskog porijekla i njihovu zakopavanju 
na lokaciji stočnog groblja, po pozivu JP „Veterinarska stanica“ doo Lukavac, pružat će JP „RAD“ 
doo Lukavac, po cijenama radova po nalogu iz Programa održavanja čistoća i javnih površina. 
 

Član 8. 
 Za obavljanje djelatnosti iz člana 1. ove Odluke JP „Veterinarska stanica“ doo Lukavac ima 
pravo na naknadu u iznosu od 42,00KM sa uključenim PDV-om po komadu životinje. 
 Naknadu iz stava 1. ovog člana plaća osoba koja je izvršila prijavu uginuća, odnosno 
podnijela zahtjev za odnošenje životinjske lešine i otpada životinjskog porijekla, osim u slučaju iz 
člana 3. stav 3. ove Odluke, kada naknadu snosi općina Lukavac, a troškove uklanjanja zajedno sa 
zateznim kamatama će fakturisati naknadno utvrđenom vlasniku životinje, odnosno proizvođaču 
otpada životinjskog porijekla. 
 

Član 9. 
JP „Veterinarska stanica“ doo Lukavac dužna je voditi evidenciju o neškodljivom 

uništavanju životinjskih lešina i otpada životinjskog porijekla.  
Evidencija iz stava 1. ovog člana obavezno sadrži podatke o: 

- datumu i mjestu zakopavanja; 
- količini (broj), vrsti i porijeklu životinjskih leševa koji su zakopani; 
- količini i vrsti životinjskog otpada koji je zakopan (tkivo visokog rizika i preostali otpad goveda, 
ovaca i koza i zarazni materijal životinjskog porijekla, otpad od svinja, peradi i od riba, iz valionica i 
ostali otpad); 
- svakom proizvođaču životinjskog otpada. 

JP „Veterinarska stanica“ doo Lukavac dužna je kvartalne Izvještaje o zakopanom 
životinjskom otpadu po vrstama i količini i zakopanim životinjskim lešinama dostavljati Ministarstvu 
poljoprivrede, šumarstva i vodoprivrede TK i Federalnom ministarstvu poljoprivrede, vodoprivrede i 
šumarstva. 

 
Član 10. 

 Odluka stupa na snagu danom objavljivanja “Službenom glasniku općine Lukavac”. 
 
 
 

PREDSJEDAVAJUĆI  
OPĆINSKOG VIJEĆA 

                           Suad Salibašić, dipl.ecc. 

O B R A Z L O Ž E NJ E 
 

PRAVNI OSNOV ZA DONOŠENJE 
 
Pravni osnov za donošenje ove Odluke su član 35. Zakona o veterinarstvu („Službene 

novine FBiH“, broj: 46/00), član 3. stav 4. Pravilnika o uslovima koje mora ispunjavati objekat i 
mjesto za sakupljanje i neškodljivo uništavanje životinjske lešine, konfiskata i proizvoda 
životinjskog porijekla namijenjenog utilizaciji i prijevozno sredstvo namijenjeno za njihovo 
sakupljanje i prijevoz („Službene novine FBiH“, broj: 3/19) i član 32. stav 1. Statuta Općine 
Lukavac (“Službeni glasnik Općine Lukavac”, broj: 5/08 i 1/14). 
 

OBRAZLOŽENJE POJEDINIH RJEŠENJA 
Članom 35. Zakona o veterinarstvu („Službene novine FBiH“, broj: 46/00) propisano je da 

u slučaju da nije osigurano obavljanje poslova utilizacije, higijeničarska služba općine preuzima i 
prevozi lešine, određene nejestive nusproizvode klanja, konfiskate i valioničke otpatke radi 
neškodljivog uništavanja u kafileriji (spalionici), jami grobnici ili groblju za životinje. 

Član 3. Pravilnika o uslovima koje mora ispunjavati objekat i mjesto za sakupljanje i 
neškodljivo uništavanje životinjske lešine, konfiskata i proizvoda životinjskog porijekla 
namijenjenog utilizaciji i prijevozno sredstvo namijenjeno za njihovo sakupljanje i prijevoz 
(„Službene novine FBiH“, broj: 3/19) opisuje sličnu situaciju, odnosno propisuje da slučajevima, 
ako nije osigurano obavljanje poslova utilizacije i spaljivanje životinjskih leševa i proizvoda 
životinjskog porijekla porijeklom od životinja oboljelih od zaraznih bolesti i valioničkog otpada, 
higijeničarska služba općine preuzima i prevozi lešine, određene nejestive nusproizvode klanja, 
konfiskate i valioničke otpatke radi neškodljivog uništavanja u jami grobnici ili groblju za životinje 
gdje se neškodljivo uklanjaju zakopavanjem ili spaljivanjem u jami grobnici ili stočnom groblju. 

S tim u vezi, Služba za komunalno-stambene poslove, u saradnji sa JP „Veterinarska 
stanica“ doo Lukavac, kao optimalnu lokaciju za izgradnju stočnog groblja odredila parcelu 
označenu po novom premjeru kao k.č.br. 2483, k.o. Smoluća D. Budući da navedena parcela nije 
u vlasništvu općine Lukavac, Služba je sačinila Elaborat eksproprijacije za utvrđivanje općeg 
interesa i isti proslijedila Općinskom pravobranilaštvu na nadležno postupanje.  

Do stvaranja uslova za rješavanje pitanja trajne lokacije stočnog groblja, Općinsko vijeće 
je donijelo Odluku o određivanju privremene lokacije stočnog groblja na području općine Lukavac 
(„Službeni glasnik općine Lukavac“, broj: 4/16), gdje se kao privremena lokacija stočnog groblja 
određuje dio parcele označene kao k.č.broj: 3390/6, k.o. Lukavac. 

Imajući u vidu naprijed navedeno, sačinjena je Odluka o povjeravanju obavljanja poslova 
higijeničarske službe i ista se dostavlja Općinskom vijeću u formi prijedloga na razmatranje i 
usvajanje. 
 
 
 
 
OBRAĐIVAČ: M.B. 

OPĆINSKI NAČELNIK 
                  Dr. Sci. Edin Delić 

 OPĆINSKO VIJEĆE 
             - interno -  
 

Predmet: Donošenje Plana parcelacije, traži se- 
 

               U skladu sa odredbom člana 39. stav 8. Zakona prostornom uređenju građenju 
(“Službene novine TK-a”, broj 6/114/13 15/13, 3/15, 2/16 i 4/17), kojim je propisano da Plan 
parcelacije donosi Općinsko vijeće, a u vezi sa odredbom člana 32. stav 1. tačka 3. Statuta općine 
Lukavac („Službeni glasnik općine Lukavac“ broj: 5/08 i 1/14), kojim je propisano da Vijeće u okviru 
svoje nadležnosti donosi razvojne, prostorne i urbanističke planove i programe, te provedbene 
planove uključujući zoniranje, dostavljamo vam na razmatranje i donošenje Plan parcelacije za 
potrebe izgradnje kolektivno-stambenog objekta Delta 5 sa saobraćajnim rješenjem i dječijim 
igralištem u Lukavac Gradu, na parcelama označenim kao k.č.br. 2680/1 - dio, 2680/12, 2680/14, 
2680/15 i 2680/39 sve k.o. Lukavac (u daljem tekstu: Plan parcelacije), urađene od strane nosioca 
izrade „Stil Projekt“ d.o.o.  P.J. Maglaj pod brojem: PP-L-09/21 od Septembar 2021. godine. 

 
Obrazloženje 

 
Službi za urbanizam, prostorno uređenje i zaštitu okoliša obratio se investitor „DELTA 

CONSULTING&ENGINEERING“ d.o.o. Lukavac, sa zahtjevom za donošenje Plana parcelacije za 
potrebe izgradnje kolektivnog stambenog objekta Delta 5 sa saobraćajnim rješenjem u Lukavac 
Gradu i dječijim igralištem, na parcelama označenim kao k.č.br. 2680/1 - dio, 2680/12, 2680/14, 
2680/15 i 2680/39 sve k.o. Lukavac, u skladu sa odredbom člana 39. stav 2. Zakona o prostornom 
uređenju i građenju TK-a. 

 
Nakon razmatranja navedenog zahtjeva, izvršenog uvida u raspoloživu dokumentaciju i 

važeće zakonske propise, utvrđeno je sljedeće: 
 
Pravni osnov 
 
- Odredbom člana 39. stav 2. Zakona o prostornom uređenju i građenju TK-a , propisano je 

da za prostorne cjeline za koje nije propisano donošenje ili se kasni sa izradom detaljnog plana, a 
potrebe zahtijevaju hitnost rješavanja, plan parcelacije se donosi kao pomoćni plan namijenjen za 
definiranje pojedinačnih građevinskih parcela, u skladu sa Prostornim planom ili Urbanističkim 
planom; 

- Odredbama člana 39. stav 4. i 5. Zakona o prostornom uređenju i građenju TK-a, 
propisano je da se Planom parcelacije utvrđuje: veličina, oblik i položaj parcele, pristup parcelama, 
regulacione i građevinske linije i površine za javne namjene. Plan parcelacije mora da sadrži: 
situacioni plan sa regulacionim i građevinskim linijama, granicama postojećih katastarskih i 
novoformiranih građevinskih parcela, podatke o vlasnicima, odnosno korisnicima građevinskog 
zemljišta sa oznakama katastarskih parcela i obračunom površina, kao i planove prometa, 
komunalne, energetske i telekomunikacione infrastrukture; 

Planski osnov 
 
- Plan parcelacije odnosi se na gradnju objekata unutar obuhvata Regulacionog plana 

Lukavac Grad „Centar 3“ i predmetne parcele na kojima se planira buduća intervencija u prostoru 
po Prostornom planu općine Lukavac za period 2015-2035. godine („Službenom glasniku općine 
Lukavac“, broj 1a/16, 7/16, 8/16 i 6/21), se nalaze u zoni „Građevinsko zemljište“;  

- Aktom Općinskog vijeća Lukavac broj: 01-02-1-1933/17 od 28.09.2017. godine, donešena 
je Odluka o pristupanju izradi između ostalog i Regulaconog plana Lukavac Grad „Centar 3“, te da 
je u članu 5. Odluke, propisano da je rok za usvajanje Regulacionog plana februar 2019. godine, 
na osnovu čega se može zaključiti da se kasni sa izradom Regulacionog plana; 

- Odredbom člana 19. stav 3. Odluke o provođenju Prostornog plana općine Lukavac za 
period 2015-2035. godine („Službenom glasniku općine Lukavac“, broj 1a/16, 7/16, 8/16 i 6/21), 
propisano je da će se do donošenja regulacionih planova, urbanistička saglasnost za građevinsku 
parcelu namijenjenu građenju ili drugom zahvatu u prostoru izdavati na osnovu odredaba Odluke, 
ako se buduća promjena u prostoru, na toj lokaciji odnosi između ostalog na građenje objekata 
kolektivnog stanovanja i objekata za sport. 

 
Urbanističko-tehnički pokazatelji planiranog objekta 
 
- Planom parcelacije na predmetnim parcelama označenim kao k.č.br. 2680/1 - dio, 

2680/12, 2680/14, 2680/15 i 2680/39 sve k.o. Lukavac se planira izgradnja kolektivno-stambenog 
objekta „Delta 5“, spratnosti P+9, maksimalnih gabaritnih dimenzija u osnovi prizemlja 24,00 x 
20,00 m, bruto površine 402,90 m², ukupne bruto površine 4.029,00 m². Planom parcelacije 
planiran je kolektivno-stambeni objekat sa 46 stambenih jedinica. 

Obzirom da je zemljište obuhvaćeno Planom parcelacije dijelom u vlasništvu općine 
Lukavac i dijelom u privatnom vlasništvu predlagatelja, potrebno je izvršiti dokup dijela parcele 
označene kao k.č.br. 2680/39 sa kordinatama navedenim u tabeli 3 u iznosu od 221,59 m² 
(prikazano u grafičkom dijelu Plana parcelacije u prilogu br. 2) i riješiti imovinsko-pravne poslove.  

Urbanističkom postavkom se na zemljištu označenom sa k.č.broj: 2680/37 k.o.Lukavac  
planira izgradnja kolektiveno-stambenog objekta – „Delta 4“, spratnosti P+9, maksimalnih 
gabaritnih dimenzija u osnovi prizemlja 40,00 x 20,00 m i bruto površine 691,70m², ukupne brutto 
površine 6.225,30m2. Predviđena kolektivna stambena jedinica je planirana sa 90 stambenih 
jedinica.  

Predmetni Plan parcelacije obuhvata i saobraćajno rješenje sa riješenim kolskim i 
pješačkim saobraćajem, te saobraćajem u pokretu i mirovanju, te planiranim parking mjestima 
između postojećih i planiranih objekata. 

Urbanističkom postavkom se u dijelu obuhvata između postojećih objekata Luciana 1 i 2 
rješava kolski i pješački saobraćaj tako da su već izgrađena 2 reda parkinga (20 parkinga x 2) 
okomito na objekte sa predviđenim pješačkim stazama i zelenilom, a između njih interne 
saobračajnice sa okomitim parkingom u sredini sa omogućenim prilazima sa sjeverozapadne i 
jugoistočne strane sa po 21 parkinga x 2 reda okomito na postojeće objekte i interne 
saobraćajnice. 

Sa jugozapadne strane se nalaze parkinzi – 9 parking mjesta sa bočne strane postojećeg 
stambenog objekta Luciana 1, tj. parkinzi – 9 parking mjesta sa bočne strane postojećeg 
stambenog objekta Luciana 2.  

Saobraćajno rješenje i parkinzi ovim planom parcelacije su planirani u dijelu planirane 
izgradnje objekata kolektivno-stambenih objekata „Delta 4 i Delta 5“, tako da su planirane interne 
saobraćajnice sa parkinzima pod uglom od 90° i 45°.  

Sa sjeverozapadne strane planiranog objekta „Delta 4“ je planiran parking od 14 parking 
mjesta okomito na planiranu zgradu, a jugoistočno od istog je predviđen parking prostor sa 12 
parking mjesta pod uglom od 45° u odnosu na planiranu internu saobraćajnicu. Između planiranog 
objekata „Delta 4“ i projektovanog objekta „Delta 5“ su planirani parkinzi pod uglom od 45° i to 23 
parking mjesto između internih saobraćajnica, te 15 parking mjesta uz planirani zeleni pojas.  

Sa sjeverozapadne strane projektovanog objekta „Delta 5“, tj. sa sjeveroistočne strane 
planiranog objekta „Delta 4“ su planirana parking mjesta – okomito parkiranje na planiranu internu 
saobraćajnicu i to dva od 16 i 19 parking mjesta. 



 

 

Strana 3 od 3 
 

Sa sjeverne strane planiranog objekta „Delta 4“, a jugoistočno od postojećeg objekta 
Luciana 2 je planirano okomito parkiranje sa parkingom od 24 parking mjesta. 

Saobraćaj u mirovanju je u predmetnom obuhvatu riješen što je omogučeno ukupno 122 
parking mjesta sa internim saobraćajnicama i adekvatnim prilazima istim, te 26 garažnih mjesta što 
ukupno čini 148 slobodnih parking mjesta i garažnih mjesta sveukupno.  

Izgradnjom objekata kolektivnog stanovanja „Delta 4 i Delta 5“ je planirano 46 i 90 
stambenih jedinica, što ukupno čini 136 stambenih jedinica.  

Ovim planom parcelacije su definisane četiri planirane parcele i to parcela broj: 1 na kojoj 
se planira izgradnja objekta kolektivnog stanovanja „Delta 5“ površine P=480m2 i parcela broj: 2 
nepravilne tlocrtne osnove na kojoj se planira izgradnja dječijeg igrališta i koja se nalazi između 
postojećih objekata Luciana 1 i Tržnog centra Omega. 

 Prilaz dječijem igralištu je predviđen sa sjeverozapadne strane od Tržnog centra Omega i 
sa jugoistočne strane od ulice Lukavačkih brigada. Ovo dječije igralište se radi u cilju stvaranja 
boljih i kvalitetnijih uslova življenja u gradu Lukavcu, kao neophodan dio održivog rješenja za 
gradsku sredinu, a ujedno predstavlja očuvanje okoliša, što čine uređene zelene površine između 
planiranih parking mjesta, a što daje nove mogućnosti razvoja u urbanim sredinama. U dijelu 
dječijeg igrališta planirano je igralište i dio sa mobilijarom dječijeg igrališta sa sadržajem kojeg čini 
vještačko zemljano uzvišenje, klackalica, ljuljaške, tobogan, pješčanik i ostalo.  

Sjeverozapadno od prizemnih garaža je planiran smetljarnik dim. 4,30 x 3,00m.  
Ovim planom parcelacije je definisana i regulacija planiranog obuhvata tako da minimalna 

udaljenost između projektovanog objekata „Delta 5“ i planiranog objekta „Delta 4“ koji su u prostoru 
smaknuti iznosi cca 15,95m, „Delta 5“ i postojećeg objekta Luciana 2 cca 50m, projektovanog 
objekta „Delta 5“ i prizemnih Garaža 8,00m minimalno i planiranog objekta „Delta 5“ i postojećeg 
individulanog stambenog objekta P+1+Pk iznosi cca 8,60m.  

Ostale udaljenosti između planiranih i postojećih objekata i osovina internih saobračajnica i 
planiranih parking mjesta su prikazane u grafičkom dijelu Plana parcelacije u prilogu br. 2. 

 
Shodno prethodno navedenom, a posebno imajući u vidu da su na širem lokalitetu u  

neposrednom okruženju već izgrađeni kolektivno-stambeni objekti, tržni centar, garaže i dr.  što bi 
činilo jednu zaokruženu arhitektonsko-prostornu cjelinu sa svim potrebnim sadržajima (parking 
prostor, zelene površine, dječije igralište, saobraćajnice i sl.), čime će se dodatno poboljšati kvaltet 
života stanovnika predmetne prostorne cjeline, što će u konačnici dovesti da unapređenja urbanog 
razvoja samog grada, te da će se u postupku izdavanja odobrenja za građenje predmetnog objekta 
uplatiti znatan iznos sredstava u Budžet općine Lukavac, na ime naknada za pogodnost lokacije 
(renta), troškova izgradnje skloništa, da će prilikom izgradnje doći do angažovanja velikog broja 
radne snage, kao i činjenicu da su predmetnim Planom parcelacije ispoštivani urbanističko-tehnički 
standardi propisani Odlukom o provđenju Prostornog plana općine Lukavac, pripremljen je 
predmetni Plan parcelacije i isti se dostavlja Općinskom vijeću na usvajanje. 

 
  Sastavni dio ovog plana je Plan parcelacije urađen od strane nosioca izrade »Stil Projekt« 
d.o.o. P.J. Maglaj, pod brojem: PP-L-09/21 od septembar 2021. godine.                                                                                    

